
KUTAA TOKKOFFAA

Yaada Bu’uuraa Hordoffii fi Gamaaggama Bu’aa Bu’uureffatee
BOQONNAA- 1
HAALA WALIIGALAA
1.1 Seensa
Karoora misoomaa qophaa’e hojiitti hiikuun imaammata, tarsimoowwan, sagantaalee fi piroojektoota qixa barbaadameen hojiirra akka oolu taasisuun fayyadamummaa uummataa mirkaneessuuf murteessaadha. Haaluma kanaan, Mootummaan Naannoo Oromiyaa yeroo adda addaa karoora tarsiima’aa qopheessee hojiirra oolchuun guddina dinagdee itti fufinsa qabu galmeessisaa jira.
Haala kana caalaatti itti fufsiisuuf immoo hordoffii fi gamaaggamaa raawwii karoora misoomaa meeshaa ijoo oggansaa taasisuun sadarkaa raawwiin hojii irra gahe madaaluu, qaawwa mul’atan yeroo yeroon deeggaruu fi tarkaanfii sirreeffamaa fudhachaa deemuun bu’aa ol’aanaan akka galmaa’u taasisa. Haat’u malee, barreen darban keessatti hojiin hordoffii fi gamaaggamaa  hubannoo fi ga’umsaa dhabuu irraa kan ka’e akka waan dogoggora barbaaduutti ilaaluu fi bu’aa irratti kan hin xiyyeeffanne ture. 
Bu’uruma kanaan, karooraa fi raawwii misoomaa yeroo yeroon duukaa bu’uuf, rakkoolee mudatan battalumatti kallattii furmaataa kaa’aa deemuuf, dandeettii raawwachiisummaa oggansaa fi  ogeessaa cimsuuf qajeeltoon (guidline) kun qophaa’eera.
Qajeeltoon qophaa’e kun kutaa sadiitti kan qoodamedha. Kutaan tokkoffaa (yaada bu’uuraa hordoffii fi gamaggamaa bu’aa bu’uureffate) Boqonnaa afuritti  kan qoodamedha. Boqonnaan Tokko-Haala Waliigalaa; Boqonnaan Lama-Maalummaa fi Yaad-rimee Hordoffii fi Gamaaggamaa; Boqonnaan  Sadii-Adeemsa Hordoffii fi Gamaaggamaa fi Boqonnaan  Afur-Sirna Hordoffii fi Gamaggamaa  kan of keessatti haammate dha. Kutaan lammaffaa (Qajeeltoo raawwii hordoffii fi gamaggamaa bu’aa  bu’uureffatee) kan jedhu ta’ee; boqonnaa sadiitti qoodame. Boqonnaan sadan kunis tartiiba  kutaa jalqabaa irraa kan itti fufe ta’ee; boqonnaan shanaffaa- karoora hordoffii fi gamaggamaa; boqonnaan jahaffaa- Bu’aaf hordofuu fi boqonnaan toorbeffaa- gamaggama kan jedhaman gadifageenyaan  haala raawwiif ta’utti kan ibsanidha. Kutaan sadaffaa fi kan xumuraa miiltoowwan dhimma hojii kanaaf gargaaran kan hammatudha.
1.2  Kaayyoo 

Akka Naannoo Oromiyaatti, hordoffii fi gamaggamaa bu’aa irratti xiyyeeffate fooyyessuuf hubannoo uumuu fi hojii haala ga’umsa qabuufi walsimuun raawwachuuf akka manualiitti kan gargaarudha.  
1.3  Barbaachisummaa 

Manneen hojii hubannoo walfakkaatu horachuun of-danda’aanii hordoffii fi gamaaggama akka gaggeessan taasisuuf; sirna hordoffii fi gamaaggamaa akka Naannoo Oromiyaatti jiru foyyessuuf ka’umsa ta’a; akka dokumentii leenjiitti gargaara. Akkasumas, maanuwaalii dhimma hordoffii fi gamaggamaa ta’uun manneen hojii mootummaa Naannoo Oromiyaa keessatti ni tajaajila. 
BOQONNAA -2
MAALUMMAA FI YAAD-RIMEE HORDOFFII FI GAMAAGGAMAA
1.1  Maalummaa Hordoffii fi Gamaaggamaa
Hordoffii fi gamaggamni meeshaa oggansaa sagantaalee fi pirojektoota irratti odeeffannoo gahaa qabaachuun murtoo fi itti-gaaffatamummaa kennuuf kan gargaaru dha. Akka waliigalaatti, laamaanuu kan walfaana deemanii fi hojii addaan hin baane dha. Kana jechuun, gamaaggama sagantaa/pirojektii gaggeessuuf dursee hordoffiin gaggeeffamee ragaan raawwii sagantichaa/ pirojektichaa kuufamaa deemuu qaba. Haata’u malee, gamaaggamni hordoffii bakka bu’uu kan hin dandeenye ta’us, bifuma walfakkatuun, hordoffiinis gamaaggama bakka bu’uu akka hin dandeenye beekamee lamaanuu of danda’anii gaggeeffamuu qabu.  Gama biraatiin, hordooffii fi gamaggamni hojii maaltu akka hojjetamee fi akkamiin akka hojjetame irratti bu`uureffachuun gahumsa (efficiency), bu’aa qabeessummaa (effectiveness) fi milkaa’ina (outcome) argamee fi dhiibbaa (impact) dhufe kan ittiin madaalamu dha.
a. Hordoffii (Monitoring)

Hordoffiin adeemsa to’annoo itti fufiinsaan hojii idilee fi sagantaan/pirojektiin akkaataa karoorfamee fi yeroo karoorfame keessatti hojjetamaa jiraachuu isaa irratti ragaa guuruu fi xiinxaluun raawwii hojii fi bulchiinsa sagantaa/pirojektii irratti sirreeffama barbaachiisu kennuuf meeshaa itti fayyadamnu dha. Kunis galteewwan raawwii karoora hojii idilee, sagantaa, ykn pirojektii tokko raawwachuuf barbaachisu dhiyaachuu, hojiirra ooluu; hojiin qixa barbaadameen bu’aa eegamu argamsiisuu isaa fi sadarkaa eegameen raawwatamuu isaa kan ittiin to’atamaa deemu dha. 

Kanaafuu, hordoffiin karoora hojii idilee, sagantaa ykn pirojektii tokko yeroo yeroon qabeenya ramadamee fi yeroo karoorfame keessatti raawwatee bu’aa eegamu argamsiisuuf kallattii sirrii ta’een deemaa jiraachuu isaa kan ittiin qulqulleeffamudha. Hordoffiin meeshaa to’annoo raawwii sagantichaa keessatti hir’ina mul’atanii fi cimina jiru ittiin addaan baafannu dha.  Hordoffiin sirna iftoominaa fi itti gaafatamummaa uumuun, ragaa qulqulluu fi guutuu hawaasaaf dhiyeessuun murtii sirrii ta’e akka fudhatamuuf yeroo barbaadamu keessatti dhiyeessuuf kan nama gargaaru dha. Kana malees, gaheen hordoffii hojiin haala karoora qabameen raawwatamuu isaa akkasumas bu’aa barbaadamu galmeessuu ykn dhiisuu isaa kan ittiin mirkaneeffanudha. 
Yeroo hordoffiin karoora hojii idilee, imaammata, sagantaalee fi pirojektootaa gaggeeffamu dhimmoota xiyyeeffannoo keessa galuu qaban:
· Bu’aalee barbaadaman, yeroo taa’ee fi baajata qabameen bira gahuu fi gahuu dhiisu; 

· Sadarkaa dandeettii raawwachisummaa beekuu;
· Rakkoolee qunnaman fi furmaata rakkoolee kana dhabamsiisuuf fudhataman;
· Galteewwan sagantaa/pirojektii tokko hojjechuuf barbaachisan haala waliigalteetiin dhiyaachuu fi faayidaa irra oluu isaani.
Hordoffii gaggeessuuf wal duraa duuba hojii waliigalaa jiran (general steps for monitoring)

1. Imaammata ilaaluu, ga’ee fi dirqama qaama hirmaatuu ifatti kaa’uu

2. Hammata karoora hordoffii fi gamaaggamaa hojiitti hiikuuf qophii ta’uu

3. Hordoffii gaggeessuun ragaa funaanuu, xiinxaluu fi gabaasa dhiyeessuu

4. Ragaa fi odeeffannoo hordoffii oggansaa fi murtoo  kennuuf fayyadamuu  
Hordoffiin yeroo gaggeeffamu ragaa fi odeeffannoon barbaadamu haala itti fufiinsa qabuun, toofta sirrii ta’ee fi yeroo taa’e keessatti sassaabuun qindaa’ee xiinxalamuu qaba. Kunis, rakkooleen hojii keessatti mudatan furmaata sirreeffamaa (corrective measures) akka argatan ni gargaara.

b. Gamaaggama (Evaluation)

Adeemsa raawwiin kaayyeffame bifa barbaadameen raawwachuu isaa, bu’aa qabeessummaa, gahumsaan, milkaa’ina, dhiibbaa argamee fi hojiin ittifufiinsa qabu raawwachuu isaa kan ittiin mirkanneefamu dha. Adeemsa kaayyoon yaadame tokko galma gahuu fi galma gahuu dhabuu isaa qulqulleeffachuuf ragaa guuruu, qindeessuu fi xiinxaluuf gargaaru dha. Gamaaggamni yaada bal’aa fi sagantichi ykn pirojektichi jiraachuu fi jiraachuu dhabuun garaagarummaa uumame ykn osoo sagantaan kun hin jiraatiin fi erga sagantichi jalqabamee jijjiirama argame addaan baasuuf gargaara. Gamaagamni jijjirama misoomaan dhufee fi sababa kufaatii adeemsa sagantaa keessatti mul’ate irraa barachuuf gargaara. 

Kaayyoo guddaan adeemsa gamaaggama raawwii karoora misoomaa keessatti ciminaa fi dadhabina mul’atan irraa barumsa horachuun gara fulduraatti sadarkaa karoorsuu irraa kaasee fooyya’iinsa akka argatan taasiisuudha. Akkasumas, qaamni abbumaan hojicha gaggeessuu fi itti hirmaatu hojii hojjetameef ykn immoo bu’aa galmaa’eef itti gaaffatamummaa akka fudhatu gochuuf gargaara.   Kanaafuu, gamaaggamni: 

i. Hojiin tokko qixa kaayyoo lafa taa’een raawwatamuu isaa madaaluuf gargaara; 
ii. Sagantaan tokko bu’aa akkamii fiduuf akka yaadamee fi milkaa’ina/jijjirrama bu’uuraa attamiitu akka eegame addaan baasa;
iii. Guddina yeroo yeroon raawwii keessatti argamaa dhufe safaruuf gargaara;
iv. Gamaaggamni tarsiimoo sagantaa/pirojektii tokko ittiin raawwachuuf yaadameen raawwatamuu isaa qulqulleessuuf gargaara; 
v. Sababoota milka’ina/ittifufiinsaaf gumaachan addaan baasa;  

vi. Sagantaa ykn pirojektii gara fuula duraatti gaggeeffamuuf kallattii fi muuxannoo gaarii kenna.
 Gabatee 1: Garaagarummaa Ijoo Hordoffii fi Gamaaggamaa 
	Lak.
	Amaloota (Attributes)
	Hordoffii
	Gamaaggama

	1
	Yeroo itti gaggeeffamu
	Itti fufinsaan gaggeeffama
	Darbee darbee ykn yeroo murtaa`e tokko keessatti gaggeeffama.

	2
	Kaayyoo
	Odeeffannoo yeroo yeroon funaanuun tarkaanfiin sirreeffamaa akka fudhatamu godha.
	Hojiin karoorfame tokko bifa barbaadameen galma gahuu isaa, bu’aa qabeessummaa, gahumsaa, milkaa’ina, fi dhiibbaa dhufe kan ittiin mirkanneeffamu dha.

	3
	Qaama raawwatu
	Yeroo baay’ee qaama keessaatiin raawwatama
	Yeroo baay’ee qaama alaatiin raawwatama.

	4
	Sadarkaa itti xiinxalamu
	Hojiin hojjetamaa jiru daandii sirrii ta’uu fi ta’uu dhiisuu isaa kan ittiin mirkaneeffanudha. 

Bu’a galtee irraa akkasuumas raawwii manii irraa xiinxala.
	Bu’aa ykn jijjiramna dhufuu malu argachuu/dhiisuu kan ittiin xiinxalamu dha.

Bu’aan argame kaayyoo yaadame bira gahuu fi gahuu dhiisuu isaa madaala.



	5
	Fayyadamtoota odeeffannoo
	Maneen hojii mootummaa
	Mootummaa, dhaabbilee gargaartoota 


1.2 Tokkummaa Hordoffii fi Gamaaggamaa
· Itti gaafatamummaa uumuuf fayyadu. 
· Raawwii keessatti beekumsa/muuxannoo argachuuf gargaaru.

· Qabeenya jiru haala bu’aa qabeessa ta’een itti fayyadamuuf meeshaa gargaaraniidha. 

1.3  Qajeeltoowwan Hordoffii fi Gamaaggamaa
· Adeemsi hojii hordoffii fi gamaggamaa baasii hojichaan walmadaaluun raawwatamuu qaba (cost effective).

· Adeemsi hordoffii fi gamaagammaa qaama hojicha gaggeessaa jiruu fi qaamota dhimmi ilaalu hundaaf kan salphaatti hubatamuu danda’uu ta’uu qaba.

· Dandeettii gadi fageenyaan qorachuu fi xiinxala gahaa gaggeessuu qaama hordooffii fi gamaggama gaggeessuu irraa ni eegama. 

· Adeemsichi waa`ee hojii hojjetamee, bu`aa argamee fi jijjiirama dhufee ragaa qulqulluu fi qabatamaa dhiyeessuu qaba.

· Kaayyoon isaa ragaa fi odeeffannoo funaanuu qofa osoo hin ta`iin murtoo kannisiisuu irratti xiyyeeffaannoo kennuu qaba.

· Adeemsichi hirmaannaa bal`aa dhimmamtootaa fi qaama dhimmi ilaaluu qabaachuu qaba.

· Odeeffannoo hawaasa naannoo irraa agame ragaa qabatamaa adda addaatiin (fkn suuraa fi viidiyoo)n deeggarun barbaachisaa ta’u danda’aa. 

1.4  Barbaachisummaa Hordoffii fi Gamaaggamaa
a) Murtoo kennu irratti bu’uura qulqulluu kaa’a 
Adeemsi hordoffii fi gamaaggamaa dhimma raawwii karoora misoomaa irratti guyyaa guyyaan gaggeesitootaaf odeeffannoo murtoo kennuuf isaan gargaaru kenna. Kana malees rakkoo mudate fi sababa isaa addaan baasuun  akeekkachisa duraa kennuufis ta’ee rakkoowwan adeemsa keessatti mul’ataniif murtoo sirreeffamaa kennuuf gargaara.
b) Angessuu

 Hordoffii fi gamaaggamni hojiiwwan qajeelchuuf kan dandeesiisan odeeffannoowwan barbaachisoo ta’aan qooda fudhatoota murtoo kennuu danda’aaniif ni dhiyeessa. Qooda fudhatootni bu’uuraa/abbootiin hojii carraa haala adeemsa hojichaa itti beekuu danda’an uumuun haala adeemsi hojichaa itti foyyaa’uu danda’u irratti murtoo akka kennan ni angeessa.
c) Itti gaafatamummaa uuma
Hordoffii fi gamaaggamni jijjirama jiru sakatta’uu fi dhimoota itti gaafatamummaaf barbaachisan guutuuf  dandeessisa.
d) Bu’aa argamsiisuu irratti xiyyeeffannaa guddaa kenna

 Hordoffii fi gamaaggamni hojiin tokko garamitti akka deemaa jiru fi akkamitti iddoo kaayyeeffame gahuu akka danda’u agarsiisa. 
e) Barumsa fi beekumsa wal-jijjiiruuf kakaasa 
Hordoffii fi gamaaggamni qaamoota milkaa’ina raawwiif dhimman jidduutti kaka’umsa wal-irraa barachuu uuma.  
f) Fayyadamuummaa uummataa mirkaneessuu 
Adeemsi hordoffii fi gamaaggamaa sadarkaa hundaatti hojii irra olchuun yeroo yeroodhaan tajaajila kennamu foyyeessudhaan fayyadamummaan uummataa akka mirkanaa’u ni taasiisa.

g) Dhimoota tarsiima’aa ta’an irratti xiyyefachuuf gargaara

Adeemsi hordoffii fi gamaaggamaa dhimmoota gurguddoo tarsiima’aa ta’an kanneen rakkoolee hawaas-dinagdee hiikan irratti xiyyeeffachuun hojjachuuf gargaara.

1.5  Dhimmoota Xiyyeeffannoo Hordoffii fi Gamaaggamaa
Hordoffii fi gamaaggamni raawwii karoora misoomaa dhimmoota armaan gadii irratti xiyyeeffatamanii raawwatamuu qabu.
a) Walitti dhufeenya sagantichaa fi fedhii hawaasaa: Kaayyoo hojichaa, fedhii hawaasa saganticha irraa fayyadamuu, faayidaa sagantichi akka biyyaatti ykn naannootti qabu, tartiiba (priorities) sagantaa dhaabbilee raawwatanii fi imaammata deggartootaa fi arjoomtotaa wajjin walitti dhufeenya qabu madaaluu.
b) Yeroo fi Qabeenya: Sagantaa yaadame fiixaan baasuuf yeroon kennamee fi qabeenyi ramadame gahaa ta’uu isaa mirkaneeffachuu.
c) Gahumsa: Itti fayyadama qabeenyaa (humna nama, maallaqaa fi yeroo) sagantichaaf ramadame qusannaan fayyadamuun bu’aa fi milkaa’ina yaadame galmeessisuuf tattaaffii godhame.
d) Bu’aa qabeessummaa: Kaayyoo sagantichaa/pirojektichaa karoorfamee galmaan gahame ilaaluu fi raawwii gaggeeffameen kaayyoo taa’e argamsisuu isaa kan ittiin mirkanneeffamu dha.
e) Milka’inaa fi dhiibbaa: Sagantaan kun rakkoolee dhabamsiisuuf yaadaman dhabamsiisuun jijjiirama bu’uuraa argamsiisuu isaa xiinxaalu. Milkaa’inni sagantaa kanaan argame haala fedhii jiru wajjin jijjiirama maal fide jechuun kan ittiin madaalamu dha. Dhiibbaan dhufe bu’a qabeessaa fi bu’aa maleessa (positive and negative impact) ta’uu danda’a.
f) Itti fufiinsa (sustainability): hojiin sagantaa/pirojektii erga dhaabbatee ykn xumuramee booda bu’aan tajaajila sagantaa kana irraa argamu itti-fufiinsa qabaachuu isaa.
g) Babal’achuu danda’uu: sagantaan hordoffii fi gamaaggamaa cimaan raawwatame tokko milka’ina argame irraa kan ka’e gara biraatti babal’achuu danda’uu isaa.
BOQONNAA -3
ADEEMSA HORDOFFII FI GAMAAGGAMAA 
1.6  Hojiilee Hordoffii Raawwii Karoora Misoomaa
Hojiilee hordoffii jechuun sagantaalee fi pirojektoota misoomaa qophii karoora isaa irraa kaasee hanga bu’aan argamutti itti fufiinsaan sirruummaa isaa hordofuu fi deeggersa teeknikaa kennuu jechuudha. Hojii hordoffii teeknikaa hojjetamu kanaan kaayyoo fi ergamni yaadame akka milkaa’uuf oola. Hojii kana keessatti qaamni sadarkaa sadarkaan jiru bifa idilaa’een deeggaruu fi hordofuuf itti gaafatamummaa guddaan kan irraa eegamudha. Hojiin hordoffii gulantaalee (phases) adda addaa keessatti gaggeeffama.  

3.1.1 Hordoffii adeemsa qophii karooraa (Planning phase)

Adeemsa qophii karoora sagantaalee fi pirojektootaa gaggeeffamu keessatti faayidaan hordoffii taasifamuu karroorri qophaa’u ulaagaalee guutamuu qaban of keessatti hammachuu isaa adda baasuun ulaagaa hin guutamne yoo jiraate sirreessuuf fayyada. Hordoffiin sadarkaa kanatti gaggeefamu itti fufinsaan kan gaggeeffamu ta’ee hojiileen kan akka adda baafannaa (identification), bocuu (formulation) fi xiinxaluun mirkaneessuu (appraisal) karaa saayinsawaa ta’een akka qophaa’uuf gargaara. Sagantaa fi pirojektiin adda bahe kaayyoo karoora misoomaa keessatti shoora qabaachuun isaa ni hordofama. 

Qophii karoora sagantaalee fi pirojektootaa keessatti hojiileen garaa garaa kan raawwataman ta’a. Hojiileen raawwataman bu’aa karoorri qophaa’u fiduu fi fiduu dhiisuu kanneen agarsiisan ragaalee waa’ee yeroo darbee, yeroo ammaa fi gara fuulduraa ta’uu danda’u ibsu. Akkasumas, qooda fudhattoota hirmaatan, dhimmoota adda bahaan, yaad-rimee qindaa’e, baay’ina dhimmoota duraa-duubaan adda bahanii fi dhimmoota akka karoorfaman filataman irratti sadarkaa adda baafannaa keessaatti ni hordofama. Karoora hojii adda bahan duraa duubaan kaa’uun qaama murtoo kennuuf dhiyaatee kanneen murtoo argatan karoorfamuun isaanii ni hordofama. Hordoffii fi deeggarsi qophii karoora misoomaa yommuu adeemsifamu, deeggarsa maallaqaa taasifamuuf xiyyeeffannaa addaa akka argatu gochuuf gargaara. 
3.1.2 Hordoffii adeemsa raawwii (Implementation phase)
Adeemsa raawwii karoora sagantaalee fi pirojektootaa keessatti iddoo raawwiin sagantaalee fi pirojektootaa qabatamaan haala karoorfameen jiraachuu isaa irratti hordoffii fi deeggarsa gaggeeffamudha. Hordoffiin sadarkaa kanatti gaggeefamu itti fufiinsaan ta’ee hojiin bulchiinsa sagantaa/pirojekti, dhiyeessii galteewwanii fi bu’aan eegamu argamaa jiraachuu isaa gadi fageenyaan hordoffii taasifamuun ni sakata’ama. Dabalataanis, hordoffii yeroo yeroon adeemsisuun sadarkaa sagantaa/pirojektiin irratti argamu qooda fudhattootaa fi qaama dhimmi ilaaluuf odeeffannoo gahaa kennuun karooraa fi raawwii hojii madaaluuf gargaara. Hojii ijoon hordoffii raawwii sagantaalee fi pirojektootaa raawwii hojii fiizikaalaa, faayinaansii, qulqullina tajaajilaa fi bu’aa eegamuu fi ergama sagantaa/pirojektiin karoorfame milkeessuu hammata. 

a) Hordoffii  Raawwii Hojii Fiizikaalaa

Raawwii hojii fiizikaalaa hordofuun milkaa’ina hojiirra oolmaa sagantaalee fi pirojektootaaf murteessaadha. Kunis, hojiin gaggeeffamaa jiru haala sagantaa raawwii (schedule) pirojektichaaf taa’een gaggeefamaa jiraachuu fi dhiisuu isaa gaggeessitootaa fi abbootiin pirojektii akka beekaniif gargaara. Hojiin kun kan gaggeeffamuuf galteewwan dhiyaataniin bu’aan eegamu argamaa jiraachuu isaa sakatta’uuf gargaara. 

Gaggeessitoonni sagantaa/piroojektii raawwii hojii fiizikaalaa haala itti safaran yeroo filatan safartuulee karoora keessa taa’an yaada keessa galchuun ta’a. Kunis karooraa fi raawwii madaaluuf gargaara. Hojii hordoffii raawwii hojii fiizikaalaaf maddi ragaa dokumeentii pirojektichaa yeroo yeroon galmaa’anii jiran, ragaalee dhaabbilee hojii sagantichaa/pirojektichaa keessatti gahee qabaniin galmaa’ee jiru fi gabaasa hordoffii yeroo yeroon gaggeeffamaa ture ta’uu danda’a.
b) Hordoffii Raawwii Hojii Faaynaansii 
Haaluma hordoffii raawwii hojiin fiizikaalaa raawwatamuun hordoffiin raawwii hojii faaynaansiis xiyyeeffaannoo guddaa argachuu qaba. Xiiyyeeffannaan jalqabaa hordoffiin raawwiii hojii faaynaansii keessatti baajata qabameen hojjetamaa jiraachuu fi dhiisuu isaa, kanfaltiin raawwate hojii fizikaalaa raawwatee wajjin wal-madaaluu, yeroo/sagantaa taa’eef keessatti raawwatamaa jiraachuu isaa hordoffuun barbaachisaa dha.
c) Hordoffii Qulqullinaa 

Gaggeessitoonni sagantaa/pirojektii bu’aalee argaman haala istaandardii/ispeesifikeeshiinii qoratamee taa’een mirkaneessuuf itti gaafatamummaa qabu. Hordoffiin qulqullinaa sagantaadhaa sagantaatti, pirojektiidhaa pirojektiitti garaagarummaa qaba. Gama hordoffii qulqullina bu’aa tajaajila dhaabbilee (hojmaata kenninsa tajaajilaa, humna nama baratee fi kkf) gaggeeffamu keessatti manneen hojii toftaa addaa kalaquu fi istaandaardii qulqullina tajaajilaa qophaa’een madaaluu dha. Hordoffiin dhimmoota qulqullinaan wal qabatan mirkaaneessuuf qabxiilee armaan gadii irratti xiyyeeffachuun barbaachisaa dha. 

i. Kaayyolee (Objectives): hojiin dursi kennameefii raawwatame bu’aa ni argamsiisa jedhame karoorfame argamsiisuu isaa ilaaluu;

ii. Kalaqa (innovative Aspects): pirojektiin gaggeeffamu fayyadamtoota/dhimmamtootaaf waan haaraa uumuu isaa ilaaluu;
iii. Milkaa’inaa (outcomes): milkaa’innii argame kaayyoo yaadame argamsiisuu ykn baajata, yeroo taa’ee fi hojii hojjetameen bu’aan yaadame argamaa jiraachuu ilaaluu;
iv. Sagantaalee hojii (work programs): hojiin hojjetame kaayyoo fi hojii karoorfame waliin wal simuu isaa ilaaluu;
v. Yeroo raawwii (implementation timetable): hojiin yeroo fi baajata taa’een xumuramuuf dhiisuu ilaaluu. 

3.1.3 Hordoffii fi deeggersa adeemsa xumuraa (Post implementation phase)
Hordoffiin adeemsaa/milkaa’inaa irra jireessan kan irratti xiyyeeffatu hojiilee, galteewwanii, adeemsaalee fi bu’aalee gara bu’aalee/milkaa’ina xumuraa bira ga’uuf hojiiwwan raawwatamanidha. Hordoffiin sadarkaa kanatti raawwatamu hojiilee hordoffii fi gamaaggama xumuraa gara fuula duraatti raawwatamuuf bu’uura kaa’a.  Adeemsi/milkaa’inni hordoffii yoo sirnaan qophaa’e fi raawwatame fedhii deeggertootaa, fayyadamtootaa fi raawwatootaa ni guuta. 

1.7  Hojiilee Gamaaggama Raawwii Karoora Misoomaa
Sagantaa/piroojektiin karoorfamu tokko adeemsa garaa garaa keessa darba. Adeemsi qophii sagantaalee/piroojektootaa ulaagaa fi sadarkaa isaa eeggatee qophaa’uu isaa gamaggamuun dhimma murteessaa dha. Bu’uruma kanaan gamaggamni gaggeefamu sadarkaa adeemsa qophii karooraa, sadarkaa hojiirra oolmaa, sadarkaa xumura fi sadarkaa xumura boodaa. Sagantaa /piroojektiitti raawwatama.
3.2.1 Gamaaggama sadarkaa qophii karooraa

Gamaaggamni kun kan gaggeeffamu dhuma karooraa irratti ta’ee haala waliigala qophii karooraa fi teekniika hojichaa ilaaluurratti xiyyeeffata. Gamaaggamni sadarkaa qophii karooraatti gaggeeffamu sagantaa/piroojektiin qophaa’e ulaagaa ragga’insaaf taa’e guuttatee ragga’uu isaa gamaaggamuu dha. 

3.2.2 Gamaaggama sadarkaa hojiirra oolmaa

Gamaaggamni kun kan gaggeefamu yeroo murtaa’e keessatti ta’ee, ragaalee sagantichaa/piroojektichaa sakkata’uu, xiinxaluu fi qaama murtoo kennuuf kallatii agarsiisuuf gargaara. Kunis sagantaalee/piroojektoota gaggeeffamaa jiran ogganuuf meeshaa ijoo ta’ee deeggaruu fi kanneen haaraa qophaa’an karaa sirrii ta’een qopheessuuf gargaara. Gamaaggamni sagantaa /piroojektii yeroo hojiirra oolmaa waggaatti ykn walakkeessa yeroo hojiichaaf ta’eetti gaggeefamuu danda’a.

3.2.3 Gamaaggama sadarkaa xumuraa

Gamaaggamni sadarkaa xumuraa (summative evaluation) kan gaggeeffamu yeroo xumuraa ykn naannoo xumura sagantichaa/piroojektichaatti. Gamaaggamni sadarkaa kanatti gaggeeffamu kun hojiin hojjetame kaayyoo karoorfame bira gahuu fi dhiisuu xiinxaluuf gargaara. Gamaaggama bu’aa fi milkaa’ina hojiirra oolmaa sagantaa/piroojektii gaggeessuuf, ragaalee duraan sassaabame (baseline data) fi ragaalee erga hojichi xumuramee booda jiru sassaabuu fi xiinxaluun raawwatama.

3.2.4 Gamaggama sadarkaa xumura boodaa

Gamaaggamni kun mala xiinxalli bu’a qabeessummaa, baasii xiqqaan raawwatamuu fi itti fufiinsa qabaachuu sagantaan/piroojektiin misoomaa hojjetamee xumurame qabu ittiin gaggeeffamudha. Gamaaggamni kun gaggeefamuu kan qabu erga sagantaan/pirojektiin tokko xumuramee booda ji’oota jahaa hanga waggaa sadii keessatti taasifamuu qaba. Akkasumas, xiyyeeffannaan gamaaggama sadarkaa xumura boodaa kun dhimmoota kanneen akka bu’aa dinagdummaa, faayidaa itti fufiinsaa, faayidaa hawaasummaa, hiyyummaa hir’isuu, dhiibbaa naannoo fi jaarmiyaa argame xiinxala.
Ulaagaalee gurguddoo gamaggamni sadarkaa xumura boodaa qabaachuu malu kannneen armaan gadii ta’u. Isaanis,
· Kaayyoo olaanaan bira gahaamee fi baasii qulqulluu itti bahee;
· Gatii gad-aanaa fi sirna bu’a-qabeessummaa baasii raawwii keessatti itti bahe;
· Faayidaa fi itti fufiinsa sagantaa/piroojektii;
· Faayidaa hangamtaa fi akkamtaa (quantified and non-quantified) hawaas-dinaagdee;
· Dandeettii jaarmiyaalee cimsuu;
· Dhiibbaa yaadamee fi osoo hin yaadamiin argame fa’a.
BOQONNAA - 4
SIRNA HORDOFFII FI GAMAAGGAMAA
Gahumsi raawwii karoora misoomaa tokko kan ittiin madaalamee addaan bahee beekamu sirni hordoffii fi gamaggamaa sirrii fi gahumsa qabu yoo diriiree jiraatedha. Sirni hordoffii fi gamaggamaa adeemsa karoorsuu, ragaa guuruu, xiinxaluu fi gabaasuu kan of keessatti qabu ta`ee, bu`aan hordoffii fi gamaggama irraa argame dandeettii inni murtoo kennisiisuu fi beekumsa argamsiisuuf, deeggarsa barbaachisaa ta`e gochuuf, haala mijataa uumuu dabaluuf fi waan kana fakkaatuuf gumaacha olaanaa taasisa.
Sirna hordoffii fi gamaaggamaa tooftaa (method) raawwii hojii misooma waliigalaa naannoo kaasee hanga sadarkaa godaa jiru qabiyyee adda addaa (set of components) qaba. Akkasumas, hirmaannaa qaamolee adda addaatiin karooraa fi raawwiin ittiin madaalamee ciminaalee fi hanqinaaleen raawwii keessatti mul`atan kan ittiin adda bahanidha.
1.8  Hammata Hordoffii fi Gamaggamaa (Logical Framework) 
Hammanni kunYaa’iinsa yaada tartiiba raawwii hordoffii fi gamaggamaa (Logical framework) cuunfaa fi ibsa gabaabaa waa`ee pirojektichaa fi kanneen biroo ibsuuf kan gargaaru ta`ee, galtee fi hojiin akkamiin bu`aa fi kaayyoo galmaan ga`uuf karoorfame argamsiisuu akka danda`an akkasumas walitti dhufeenya kaayyoon hojichaa galma misooma bal`aa wajjin qabu adda baasuun agarsiisa. Kanaafuu akka meeshaa hordoffiitti kan tajaajilu ta`ee, yaa`insa irraa jala fi walitti hidhaminsa hojii, galtee, bu`aa fi kaayyoo adda baasuu fi sirnaan qindeessuuf gargaara.
Gabatee 2: Hammata irraa jala/tartiiba raawwii Hordoffii fi gamaggamaa (Logical fram-work)

	Hammata irraa jala  raawwii (log-frame hierarchy)
	Marsaa hordoffii fi gamaggamaa (phases of M&E)
	Gulantaa Odeeffannoo (level of Information)

	Galma (Goal )
	Hordoffii fi gamaggamaa xumura boodaa (post implementation M&E)
	Milkaa`ina/dhiibbaa (outcomes/impact)

	Milkaa’ina (Outcome)
	Hordoffii fi gamaggama xumuraa raawwii (terminal evaluation M&E)
	Bu`aa qabeessummaa/ milkaa`ina (effectiveness/outcomes)

	Bu`aa (output)
	Hordoffii fi gamaggama raawwii (implementation M&E)
	Bu`aa (output)

	Galtee (input)
	Hordoffii fi gamaggama jalqaba raawwii (Formative M&E
	Galtee/bu`aa (input/output)


1.9  Qabiyyee Sirna Hordoffii fi Gamaaggamaa
Sirni hordoffii fi gamaaggamaa qabiyyewwan gurguddoo armaan gadii ni qabaata.

a) Kaayyoo ibsuu (defining objectives), 
b) Agarsiistota raawwii murteessuu (developing performance indicators),

c) Karooraa hordoffii fi gamaaggamaa qophessuu,
d) Ragaa guuruu fi xiinxaluu (collecting and analysing of data), 

e) Gabaasa qopheessuun qaama dhimmi ilaaluuf dhiyeessuu fi irratti mari’achuu, 
f) Caasaa/gurmaa`insa dhaabbataa, eenyu maal akka hojjetu kan agarsiisu ibsuu,
g)   Sirna hordoffii fi gamaggamaa idileessuun itti fufsiisuu.
a) Kaayyoo hordoffii fi gamaggamaa ibsuu 

Kaayyoon hima dhimma murtaa`aa (specific) ta`ee, hojiin tokko qixa sirrii ta`een maal milkeessuu akka barbaadu agarsiisa. Hordoffii fi gamaggama hojii gaggeessuuf dookimentii hojichaa keessatti kaayyoon ifaa fi safaramuu danda`u sirriitti kaa`amuu qaba. Pirojektoonni kaayyoo murtaa`aa tokko milkeessuuf galteewwan fayyadamuun bu`aa argamsiisu. Milkaa`inni pirojektii irraa jala/tartiiba kaayyoolee adaa addaa (hierarchies of objectives) kanneen akka galteewwan, bu`aa, faayidaa fi galmootaan safarama. Kaayyoo waliigalaa fi bal`aa (general objective) kaa`uun hoggansa hojichaaf deeggara odeeffannoo sirrii kennuu fi kallattii agarsiisuu waan hin dandeenyeef yeroo hojiin gaggeeffamaa jiru keessatti adeemsi hojii daandii sirrii irra jiraachuu fi jiraachuu dhiisuu hin agarsiisu. 

b) Agarsiistota raawwii murteessuu

Agarsiiftonni raawwii dhimmoota hangamtaa ykn akkamtaa raawwii hojii keessatti milkaa`ina safaruu fi jijjiirama argame ibsuuf gargaaranidha. Gatiin agarsiiftonni raawwii hangamtaa    safaruun ykn lakkaa`uun argama. Agarsiiftonni raawwii akkamtaa immoo akkaataa hawaasni itti haala hubatu, akkamiin wantoonni akka raawwatan, amala fi kkf hammata. Agarsiiftonni raawwii jijjiirama dhufee safaruuf ykn kan karoorfamee fi kan qabatamaan raawwate waldorgomsiisuuf kan gargaaran ragaalee guuramuu qaban murteessuuf fayyadu.  Akkasumas, eessa akka jirru, karaa kamiin deemuu akka qabnu, iddoo gahuu qabnu irraa hangam fagaannee akka jirru beekuuf nu gargaaru. Kanaafuu, agarsiiftonni raawwii wiirtuu hordoffii fi gamaggamaati. 
Agarsiiftotni yeroo addaan baafaman ulaagaa agarsiiftonni guutuu qaban:
· Agarsiiftotni haalaa fi taatee akka safaramuuf yaadame kan safaruu danda’u ta’uu qabu (valid),

·  Agarsiiftotni haalaa fi taatee walfakkaatu yeroo tokkoo ol safaruun bu’aa walfakkaatu mul’isuu/argamsiisuu qabu (reliable),

· Aagarsiiftonni haalaa fi taatee safaruuf yaadame qofa safaruu qabu (specific), 

· Baasiin agarsiiftota safaruuf bahu madalawaa ta`uu  qaba (affordable), 

· agarsiiftotni yeroo fi iddoo garaagaraatti waan wal fakkaatu ibsuu qabu (compatable), 

· Agarsiiftonni sassaabamuuf kan danda’aman ta’uu qaba (feasible)

Hojiilee hordoffii fi gamaaggamaa gaggeeffamu karaa ifa ta’een safaruun akka danda’amu agarsiiftota (indicators) adda baasuun hojii murteessaadha. Safartuuleen adda bahuu qabanis 

· Safartuulee jijjiiramaa (impact indicators): jechuun jijjiirama yeroo dheeraa keessatti al-kallattiidhaan mul’achu danda’uu kan iitiin safarrudha. Fkn, qonna keessatti jijjiirama oomishtummaa midhaanii dhufeen jireenya q/bulaa jijjjiirame.

· Safartuulee milkaa’inaa (outcome indicators): jijjiirama battalaa fi kallattiidhaan mul’achuu danda’uu kan ittiin safarruudha. Fkn, baayyina qonnaan bultoota teeknoloojii oomishaa fi oomishtummaa midhaanii guddisuu danda’u fudhatanii madaqsuun itti fayyadamaa jiran.

· Safartuulee bu’aa (output indicators): galteewwan fayyadamuun bu’aa maaltu argame gaaffii jedhu kan deebisudha. Fkn,  baayyina qonnaan bultoota teeknoloojii oomishaa fi oomishtummaa midhaanii guddissuu danda’uu irratti leenjii fudhatan 

· Safartuulee hojii (activities indicators): bu’aa tokko argamsiisuuf dalagawwan raawwataman kan ittiin safaramudha. Fkn.  misooma qonnaa keessatti bal’inna lafa qotamee faca’ee hektaaraan,

· Safartuulee galteewwanni (input indicator): qabeenya (fiizikaala fi faayinaansii) qabatamaadhaan hojiirraa olee kan ittiin safarrudha. Fkn, hamma baajata hojiif ramadamee faayidaa irra olee.

c) Karooraa hordoffii fi gamaaggamaa qophessuu
 Hordoffii fi gamaggama gaggeessuu dura karoora hordoffii fi gamaggamaa qopheessuun murteessaadha. Kanaafuu, karoorri hordoffii fi gamaaggamaa kun yeroo sagantaaleen, pirojektonnii fi hojiileen idilee karoora irraa eegalee yaadaman giddu galeessa godhatee karoorfamuu qaba. Faayidaalee karoorri hordoffii fi gamaaggamaa qabu keessaa isaan gurguddoon: itti gaafatamummaa mirkaneessuu, iftoomina uumuu, ga’ee hirmaatotaa adda baasuu fi hojii irra oolmaa sirna hordoffii fi gamaaggamaa qajeelchuuf gargaara. 
Qophii karoora hordoffii fi gamaaggamaa keessatti qooda fudhattoota gorsuu fi hirmaachisuun murteessaa dha. Dhimmoonni irratti hirmaachifamanis: adeemsa rakkoo furuu, galmaa fi kaayyoo gara hammata hordoffii fi gamaaggamaa (Moniroting & Evaluation Framework)tti ceesisuu, fedhii fi yaada fayyadamtootaa adda baasuu, hammata (logical framework) hordoffii fi gamaaggamaa, hiika agarsiiftootaa fi madda ragaa adda baasuu, hordoffii fi gamaaggamaaf mala ragaa fi odeeffannoon itti sassaabamu uumuu, manii sirna gabaasaa murteessuu, itti fayyadama gabaasaa fi haala argannoon itti ibsamuu fi haala sirreeffamni itti taasifamuu fi kkf. Irratti hirmaachuu danda’u.

Qophii karoora hordoffii fi gamaaggamaa keessatti hammata hordoffii fi gamaaggamaa qophaa’e fi dhuma qophii karoorrichaa irratti qooda fudhattoota waliin irratti walii galame qabaachuun hojicha tooftaadhaan (systematically) gaggeessuuf murteessaa dha.  Hammanni hordoffii fi gamaaggamaa qophaa’e akka karoora hordoffii fi gamaaggamaatti ni gargaara. Isaanis wantoota armaan gadii ifatti ni mul’isu:
· Maaltuu hordofamuu fi gamaaggamamuu akka qabu;
· Hojiilee akka hordofamanii fi gamaaggamaman barbaadaman;
· Hojiilee hordoffii fi gamaaggamaa eenyu gaggeessuu akka qabu;
· Hordoffii fi gamaaggamni akkamitti gaggeeffamuu akka qabu;
· Hojiin hordoffii fi gamaaggamaa yoom gaggeeffamuu akka qabu;
· Qabeenya barbaachisuu fi eessaa akkka argamu mul’isa.

Walumaa galatti, dokumentiin karoora hordoffii fi gamaaggamaa dokumentii ittiin hojjetamu (a living document) ta’ee kan tajaajilu yoo ta’u yeroo sagantaaleen akka fooyya’an barbaadamu kan fooyya’u ta’a.

d) Ragaa guuruu, xiinxaluu fi Gabaasuu
Filannoon ragaa funaanamuu fi maddi ragaa kaayyoo hordoffii fi gamaggamaa gaggeeffamu wajjin walsimuu qaba. Adeemsi hordoffii fi gamaggamaa tooftaa fi haala ragaan rawwattoota hojii fi dhimmamtoota irraa ittiin guuramu irratti hundaa`a. Ragaan hangamtaa fi akkamtaa kan barbaachisaniif adeemsa hojii fi fooyya`iinsa argame safaruun waa`ee raawwii hojii, bu`aa, milkaa`inaa fi dhiibbaa dhufe irratti murtoo kennuuf fayyadu. Tartiiba ragaa guuruuf murteessoo ta`an keessaa muraasni:
· Ragaa/odeeffannoo maaltu akka barbaachisu murteessuu

· Argamiinsa ragaa fi madda ragaa adda baasuu,

· Tooftaa/meeshaa mijataa ragaan ittiin guuramu filachuu 

Tooftaalee ragaan ittiin Sassaabamu
· Gabaasaalee fi ragaalee kana dura jiran sakatta`uu ykn ilaaluu,

· Qaamaan bakkichatti argamuun daawwachuu,

· Gaaffii fi deebii qaama dhimmi ilaalu waliin gaggeessuu, 
· Maree garee xiyyeeffannoo fkn ogeessota fi gaggeessitoota gandaaa, aanaa ykn godinaa wajjin gaggeessuu,

· Gaafannoo qopheessuun ragaa guuruu fi kkf dha.

Hojii hordoffii fi gamaaggamaa galmaan gahuuf ragaa sassaabuun hojii murteessaa yoo ta’u malaa fi bakka (madda) ragaan irraa sassaabamu adda baasuun barbaachisaadha. Kanaafuu, sagantaalee, pirojektootaa fi hojiileen bara baraan hojjetaman heddumina waan qabaniif qaamni hordoffii fi gamaaggama gaggeessu mala saayinsawaa ta’e kanneen akka sarvaayii fudhachuu, qo’annoo qabataa gaggeessuu (case study) fi saamuda fudhachuu (sampling) fayyadamuun bakka ragaan irraa sassaabamu adda baasuun ni barbaachisa. Ragaan sassaabamu argannoo eegamuu fi murtoo laatamu irratti dhiibbaa cimaa fiduu waan danda’uuf adeemsii fi meeshaan ittiin sassaabamu of eeggannoon adda bahuu qaba.
Meeshaalee ragaan ittiin sassaabamu

Meeshaa ragaan hordoffii fi gamaggamaa ittiin guuramu kan murtaa`u fedhii pirojektii fi qabeenya jiru irratti hundaa`a. Ragaan/odeeffannoon unkaalee ragaa sirnaan qophaa`an fayyadamuun funaanamu. Meeshaa ragaan itti guuramu gahumsaa fi bu`aa qabeessa kan ta`u:
· Gabaabaa fi ifa ta`uu qaba.

· Hojiilee gurguddoo, galtee, bu`aa, adeemsaa fi milkaa`ina ijoo irratti xiyyeeffachuu qaba.

· Odeeffannoo itti fayyadamuu danda`u irratti xiyyeeffachuu qaba.
· Jechoota hiika kallattii qaban fayyadamuu qaba.
· Qaama meeshaa kanatti fayyadaman wajjin qindoominaan qophaa`uu qaba.
· Gaafannoo (Questionnaires)

Gaafannoon gaaffiilee barreefamaan qophaa’u ta’ee deebiin isaas barreefamaan kan argamu dha. Ragaan bifa kanaan argamu yeroo xiinxalli gaggeeffamu agarsiiftotni akka safaraman ni dandeessisa. Meeshaan kun yeroo qusachuuf kan gargaaru yoo ta’u namni deebii laatu waan itti dhagahamu salphaatti akka ibsu taasisa.

· Af-gaaffii (Interview)

Gaaffiileen gaafataman eeyyeen, lakki ykn bal’inaan ibsuun kan deebi’u ta’uu ni danda’a. Haalli itti gaggeeffamus fuulaaf fuulatti ykn bilbilaan ta’uu ni danda’a. Gaaffiileenis kan qindaa’e, gar-tokkoon kan qindaa’e ykn kan hin qindoofne ta’uu ni danda’a.
· Gaaffii fi deebii bakka bu’ootaa (Key informant interview)

Meeshaan/tooftaan kun kan itti xiyyeeffatu namoota beekumsaa fi muuxannoo bal`aa qabu jedhamanii fi gaggeessitoota hawaasa filataman waliin gaaffii fi deebii taasisuun odeeffannoo sassaabuuf ta’a. Malli kunis bu’a qabeessa akka ta’uuf namni gaaffii fi deebii taasisuun odeeffannoo sassaabu mata duree filatame irratti hubannoo gahaa fi beekumsaan kan gahoome ta’uu qaba. 
· Marii garee xiyyeeffannoo (Focus Group Discussion)

Meeshaan/tooftaan kun marii garee xiyyeeffanoo waliin taasifamuun odeeffannoo sassaabamu ta’ee gareen tokko miseensa 6-10 qabaachuu ni danda’a. Faayidaan marii garee xiyyeeffannoo odeeffannoo waliigalaa sassaabuu fi karaa garee xiqqoo filatamee waa’ee dhimma filatamee yaada namootaa argachuuf gargaara. Karaa kallaattii hordoffii fi gamaggama piroojektiitiin marii garee xiyyeeffannoon ragaa yaada jijjiiramaa (opinions of change), sakata’insa qulqullinaa fi bakka sirreefamni irratti taasifamuu qabu adda baasuuf gargaara.
· Daawwannaa dirree(field visit/observation)

Hojii hordoffii fi gamaaggamaa gaggeeffamu keessatti malli daawwannaa dirree murteessaa fi bal’inaan faayidaarra oolu dha. Wantoota murteessaa isa godhan keessaa daawwannaa taasiisuun maaltuu karaa sirrii akka gaggeeffamaa jiru odeeffannoo wayitaawaa fi baay’ee fayyadu argachuu waan dandeesisuu fi wanta sirreeffamuu qabu sirreeffamee raawwiin hojiin akka fooyya’u waan gargaaruufi.

· Dokumentoota sakatta`uu (Document Review)

Tooftaan kun hubannoo fi raawwii sagantaa/piroojektii argachuuf kan gargaaru yoo ta’u maddeewwan ragaa kan akka dokumentii barreeffamaa, suuraa, viidiyoo fi dokumentii eleektirooniksii xiinxaluu ta’a. Ragaan dokumentii of eeggannoon olkaa`ame odeeffannoo ka`umsaa kennuun alatti maaltu raawwachaa akka jiruu fi jijjiiramni yaadame daandii sirrii irra jiraachuu fi jiraachuu dhiisuu isaa beekuuf gargaara.

Xiinxala Ragaa

Rgaan hangamtaa (quantitative data) taatee hojii keessatti raawwate hangam akka ta`e lakkoofsaan kan ibsudha. Xiinxalli lakkoofsa kanaa karaa saayinsaawaa ta`een gara odeeffannootti jijjiiramee faayidaa irra oola. Kunis ida`amaan, dhibbantaadhaan, giddugaleessa, reeshiyoo fi kkfn ibsama. Ragaan akkamtaa yaada, taateewwan, seenaa, haala qabatamaa, itti gaafatamummaa fi kkf ibsuuf fayyada. Faayidaan ragaa jechaan ibsamuu inni jalqabaa, dhimmamtoota kallattiidhaan ykn alkallattiidhaan hojicha keessatti qooda fudhataniif odeeffannoo kennuudha. Bu`aan ragaa jechaan ibsamu hin safaramu, garuu gara yaadaa fi ergaa qabatamaatti hiikama. 

Gosti ragaa xiinxalamu gaafannoo hordoffii fi gamaggamaa qophaa`ee fi meeshaalee hojiirra oolan irratti hundaa`a. Xiinxalli ragaa hordoffii fi gamaggamaa ragaalee funaanaman hunda sakatta`uun eegalama. Ragaa gurmeessuu fi odeeffannoo qabatamaatti hiikuuf galmeessa ragaa waa`ee hojiin akkamiin gaggeeffamaa jira, maaltu hojjetamaa jira, garaagarummaa ykn jijjiirama maaltu jira, fi maaltu hojjetamuu qaba kan jedhan irratti xiyyeeffachuun barbaachisaadha.  

Erga ragaan sirnaan gurmaa`ee booda bu`aalee fi jijjiirama dhufe waldorgomsiisuun barbaachisaadha. Yeroo xiinxalli ragaa hordoffii fi gamaggamaa gaggeeffamu dhimmoota kanneen akka taatee kallattii alaa (externalities, linkages, distributional and multiplier effect) hubannoo keessa galchuun barbaachisaadha.
Adeemsa hordooffii fi gamaaggamaa gaggeessuu keessatti hojii maaltu akka hojjetameef akkamiin akka hojjetame, bu’aa fi milkaa’ina argame, fi jijjiirama ykn dhiibbaa dhufe madaaluu, xiinxaluu fi qaama dhimmi iaaluuf gabaasuun barbaachisaadha.  Haaluma kanaan adeemsa xiinxala raawwii karooraa hojiiwwan qaamolee adda addaan sadarkaa adda addaatti raawwataman akkaataa sagantaa yeroo raawwii karoora qabameen sadarkaa qulqullina isaa eeguun, yeroo fi baasii ramadameen raawwachuu isaa madaalamuu qaba. 
Xiinxala gabaasa raawwii hojii keessatti sagantaalee/pirojektoota karoorfaman kaayyoo fi galma barbaadame bira gahuu fi gahuu dhabuu isaanii sirriitti adda baasuun akkaataa milkaa`ina raawwii isaaniin bu`aa argamee fi jijjiirama dhufe madaaluu, kanneen karooraa gadi raawwataman sababa maaliin raawwiin isaanii gadi aanaa akka ta`e ifatti kaa`amuu qaba. Gama biraan, xiinxalli raawwii hojii adeemsifamu kallattii aangoo fi gahee hojii mana hojichaaf kennameen hojiin raawwatame humna mana hojichaan kan walgitu (efficient) ta`uu isaa, imaammataa fi tarsiimoo galmaan gahuu isaa, hirmaannaa, fayyadamummaa fi fedhii uummataa giddugaleessa godhachuu isaa, kallattii karoora yeroo dheeraa, giddugaleessa fi gabaabaa akkasumas guddina misoomaa itti fufiinsaan walbira qabuun madaalamuu qaba. Rakkoowwan gurguddoo bara karooraa keessatti furmaata argatu jedhamanii karooraan qabaman furmaata argachuu isaanii ifatti mul`isuu qaba.
Adeemsa raawwii hojii keessatti rakkoowwan gurguddoo mudatanii fi tarkaanfii sirreeffamaa fudhatame, ciminaa fi hanqinaalee gurguddoo mul`atan fi muuxannoo gaggaarii horataman adda baasuun babal`isuu irratti hojjechuun dhimmoota ifatti taa`uu qabanidha. Walumaagalatti hojiiwwan waliigala raawwataman karoora irraa hangam akka raawwataman (achievements), adeemsa hojii, qulqullina ragaa, sirnaa fi qabiyyee gabaasaa, bu`aa argamee fi jijjiirama dhufe xiinxaluun qaama dhimmi ilaaluuf ergama. 
e) Duub-deebii

Kaayyoon duub-deebii, hojiin hordoffii fi gamaaggamee erga gaggeeffamee boda rakkoolee hojii misoomaa keessati mu’late akka foyya’u taasiisuu, itti gaaffatamummaan akka jiraatu gochuu, qaamni ilaallatu tarkaanfii sirreeffamaa akka fudhatamu gochuu, gahumsaa fi bu’aa qabeessummaa dabaluu dha.  Akkasuumas, hanqinaalee (dogoggora) raawwii keessatti mul’atan irraa barachuun hojiiwwan gara-fuulduraatti hojjetaman sirreessuu fi foyya’aa akka deemuufi. Akka waliigalaatti, duub-deebiin kennamuu dhimmoota armaan gadii giddugaleessa godhachuu qaba.
·  Bu’aa kan argamsiisu ykn tarkanfii sirreeffamaa fudhachuuf kan dandeessisu ta’uu qaba.

· Madaalawwaa ta’u qaba; dogoggora ykn hanqina qofa funaanu irratti kan xiyyeeffate ta’u hin qabu.

· Duub-deebiin dhiyatu barreefama ifa ta’e fi xiinxala ragaa qabatamaa fi haala salphaa ta’ee qaamni biroo kan hubachuu danda’u ta’u qaba. 

· Yeroo isaa kan eeggate ta’uu qaba.

· Sirna duub-deebii keessatti hojii idilees ta’ee pirojeektii gabatee fi guca qabaatee dhiyyachuu qaba. 

· Duub-deebiin raawwii hojii fooyyeessuu keessatti shoora ol’aanaa qabaachuu qaba.

Duub-deebii battalatti iddoo hojii (rakkoon uumameetti), argannoo xiinxala gabaasa irraa bareeffamaan qaama dhimmi ilaaluuf kennun ni danda’aama. Walumaa galatti, dhimmonni armaan gadii xiyeeffannoo duub-deebii kennamuu ta’uu qabu.
i. Duub-deebiin hojiiwwan tarsiima’aa milkaa’iina galmoota misooma, bulchiinsa gaarii fi ijaarsa sirna diimokraaasii keessatti jijjirama bu’uura kan fiduu danda’u ta’uu qaba.

ii. Duub-deebiin kenname bu’uureeffachuun hoggansii fi maanejmantiin mana hojii tokkoo dhimmoota dhiyaatan irratti sagantaa raawwii (implementation action plan) qopheessee tarkaanfii sirreeffamaa fudhachuu qaba.
iii. Qaamni duub-deebiin kennameef hanqinaalee akka sirreeffatan itti himame irratti yeroo                kennameef keessatti sirreessuu fi sirreessuu dhiisuu isaa hordofuun barbaachisaadha. 

KUTAA LAMMAFFAA
Manuwaalii Raawwii Hojimaata Hordoffii fi Gamaggama Bu’aa bu’uureffatee

(Operational Manual for Results-Based Monitoring and Evaluation System)
Boqonnaa –5
Karroora Hordoffii fi Gamaggamaa Qopheessuu 
5.1  Karoora Hordoffii fi Gamaggamaa Jechuun Maal?
Karoora hordoffii fi gamaggamaa jechuun dokumentii dhaabbileen hojii hordoffii fi gamaggamaa marsaalee (cycles) karoora misoomaa murtaa’aa hunda keessatti ittiin karoorsuu fi hogganuuf itti gargaaramamudha. Akkasumas, abbootii dhimmaa hunda biraan gahuun akka itti fayyadaman kan ta’udha. Kallattii akkamii, yoom, eenyu fi maaliif akka hordofamu agarsiisa. Karoorri hordoffii fi gamaggamaa akka karoora hojii dhimma hordoffii fi gamaggamaa qofa irratti xiyyeeffateettis yaaduun ni danda’ama. Waliigalatti, karoora hordoffii fi gamaggamaa kanneen armaan gadii qabaachuu danda’a:  

· Galmaa fi kaayyoo karoora waliigalaa/Goals and objectives of overall plan 

· Tooftaalee fi gaaffilee hordoffiifi gamaggamaaf tajaajilan  

· Karoora ittiin raawwii /Implementation plan 

· Maatriksii agarsiistota hordoffiifi gamaggamaa fi firiiwwan eegaman  

· Yeroo raawwii hojiileen hordoffiifi gamaggamaa itti dhiyaatan hundaa  

· Meeshaalee ragaan hordoffiifi gamaggamaa itti guuramu  

5.2  Karoorri Hordoffii fi Gamaggamaa Eenyuun Gargaara? 
Karoorri hordoffii fi gamaggamaa hojjetoota (qaama raawwii issa irratti hirmaatan) hundaaf akka bu’uura hojii hordoffii fi gamaggamaa hundaa fi ragaa yeroo raawwii taa’eef keessatti agarsiisuuf kan tajaajiludha. Akkasumas, eenyu akka hojjetu, ragaan akkamiitii fi yeroo akkamii keesatti akka sassaabamu adda baasuu fi akkamiin akka yeroon booda raagaan itti jijiiramu beekuuf gargaara. 
5.3  Maaliif Karoora Hordoffii fi Gamaggamaa Qopheessina? 
Gabaabumatti, karoora hordoffii fi gamaggamaa akka kaayyoo hoggansaa fi muuxannoo gaariitti fayyadamna. Akka meeshaa ijoo karoorsuu, hogganuu (managing) fi qabinsa ragaa qindaa’eetti tajaajila. Karoorri hordoffii fi gamaggamaa jijiirama jaarmiyaan tokko fidaa jiru toora qabatee akka deemu, agarsiistota murtaa’an, akkasumas bu’aa isaanii hordofa. Haala kanaan, ragaa sassabamuu qabuu fi yeroo isaa mirkaneessuudhaan sirna hordoffii fi gamaggamaa bu’a qabeessa taasisa. Dabalataanis, jaarmiyaalee keessatti akka sirna hordoffii fi gamaggamaa irratti abbumman uumamu, gaafatamummaa dabalataa galma gahinsa hojii hordoffii fi gamaggamaa irratti akka jiraatu taasisa. 

5.4  Karoora Hordoffii fi Gamaggamaa Yeroo Akkamii Gargaaramna?
Karoora hordoffii fi gamaggamaa boqonnaa qophii fi adeemsa raawwii sagantaalee keessatti akka wabiitti gargaaruu fi fooyyessuudhaa akka ragaa fi bu’aalee hordoffii fi gamaggamaa qabaatu taasifama. Yeroo mara ragaa-ammee jijiirama hordoffii fi gamaggamaa hammachuudhaaf fooyya’uu (haareffamu) qaba. Kunis kanneen bu’aalee agarsiistotaa ta’an tokkoo tokkoo hojiilee, tooftaalee sassaabbii raga fi maddoota ragaa fi enyuun akka sasaabamu kan qabatudha.   
5.5  Karoorri Hordoffii fi Gamaggamaa Yeroo Akkamii Qophaa’a? 
Karoorri hordoffii fi gamaggamaa manneen hojii erga karoora misoomaa isaanii isa jalqabaa (draft) qopheessanii booda itti fufee dafee qophaa’uu qaba.  
5.6  Qophii Karoora Hordoffii fi Gamaggamaatti Eenyutu Hirmaachuu Qaba?
Karroorri hordoffii fi gamaggamaa kan qophaa’u itti fayyadama mana hojichaatiifidha. Kanaafuu, karoorri hordoffii fi gamaggamaa kan qophaa’uu qabu namoota hojii irra oolmaa sagantaa isaatti hirmaatanii fi qooda fudhattota tarsiima’ootiin ta’a.  Kunis, akka namoonni karoora hordoffii fi gamaggamaa bocan deebi’anii itti gargaaramaa karoorichaa ta’an taasisa. Haalli adeemsa hirmaachisaa ta’e kun degersaa fi walirraa baruu hojjettootaa fi dhimmamtootaa mirkaneessuun gahumsa hordoffii fi gamaggamaa fi dandeettii mana hojichaa guddisa.  

5.7  Karoora Hordoffii fi Gamaggamaa Keessatti Maalfaatu Hammatamuu Qaba? 
Karoorri hordoffii fi gamaggamaa kanneen armaan gadii ijoo ta’an qabata: 

· Cuunfaa ijoo/Executive Summary 

· Haala waliigala karooraa/ Background about the Plan

· Hojimaata hordoffii fi gamaggamaa /M&E System 

· Maappii odeeffannoo hordoffii fi gamaggamaa  

· Maartiksii karoora hojii hordoffii fi gamaggamaa  

· Karoora  hojii (activities) hordoffii fi gamaggama  

· Miiltoo/Annexes 

 Karoora hordoffii fi gamaggamaa barreessuudhaaf dokumentii sektaraalee mootummaa Oromiyaa keessa jiraniif akka waabiitti gargaaran keessaa: karoora misoomaa (KGT-I, II fi kkf), SMBKT (BSC), bu’aalee hammataa/results framework fi cheeklistii karoora hordoffii fi gamaggamaa fi kkf odeefannoowwan karoora hordoffiifi gamaggamaaf gargaaran ballinaan of-keessaa qabu. Haata’u malee, odeeffannooleen isaan keessaa argamu qofaan karoora hordoffii fi gamaggamaa guutuu ta’e hinqopheesisu. Karoorri hordoffiifi gamaggamaa yeroo maraa odeeffannoo dokumentiilee kana keessatti taa’e guutummatti fayyadama otoo hin taane; kanneen murtaa’aa ta’ee, galmootaa fi kaayyolee irraati xiyyeeffata.

	Saanduqa(Box) 1: Gorsa qophii karoora  M&E: 

Yeroo karoorri hordoffii fi gamaggamaa qophaa’utti, hanqinni qabeenyaa fi baajataa of-eeggannootiin ilaalamuu qaba. Baasiiwwan ragaa sassaabuu, kallattii baasii human namaa fi maallaqaatiin, dhimma xiyyeeffannoo barbaachisanidha. Hojiiwwan hordoffii fi gamaggamaa hunda raawwachuuf yeroo fi qabeenya ni jiraa? Karoorri hordoffii fi gamaggamaa dhimmoota kanneen dursanii yaaduudhaan qophaa’uu qabu. Waa’een baajataa kan yaadamuu qabu faayidaa ragaa sassaabamuu fi baasii qabatamaa ragaa funaanamuutiinidha.   


5.8  Qabiyyee fi Tartiiba Karoora Hordoffii fi Gamaggamaa
1ffaa:  Cuunfaa waliigalaa/Executive Summary: Kutaan karoora hordoffii fi gamaggamaa kun baa’ee gabaabaa ta’ee maal akka of-keessatti qabatee fi waa’ee maalii akka ta’e kan agarsiisudha. 

2 ffaa: Seensa: Iddoo haalli gabaasichaa itti dhiyaatudha. Karoora misoomaa(development plan) ibsuudhaan kan eegaludha.
· Maqaa pirojektii/sagantaa

· Yeroo itti eegalee fi yeroo itti xumuramu 

· Galma gooroo fi kaayyolee murtaa’oo 
· Tarsiimolee ijoo 

· Hawaasa bal’aa fi  garee xiyyeeffannaa 

· Baayyina fayyadamtoota xumuraa

Akkasumas, iddoo kana keessatti hojimaatn hordoffii fi gamaggamaa akkamii fi eenyyun akka qophaa’e ibsamuu qaba. Gaaffilee lama deebisuu qabu: Dhimmoonni ykn muteewwan turan maal? Kenninsa murtoo irratti eenyufaa akka hirmaate? 
Odeeffannoon ijoo kana keessatti hammatamuu qaban:
· Guyyaa qophii karoora hordoffii fi gamaggamaa 

· Turtii yeroo karoorri hordoffiifi gamaggamaa itti hojiilee isaa dhiyeessu 

· Waa’ee karoora hordoffii eenyu akka murteesse fi akkamiin akka murteesse 

3 ffaa: Hojimaata hordoffii fi gamaggamaa: Kutaa kana keessatti kan haammatamu, ibsa cuunfaa tokkoo tokkoo hojiilee hordoffii fi gamaggamaa mana hojii dha. Kunis, ibsa tokkoo tokkoo tooftaa hordoffiifi gamaggamaa itti gargaaramne maaliif akka gargaaramne, eenyu ragaa akka guuree fi akkamiin akka ragichi hojii irra ooluu fi agarsiiftota qabaachuun filatamaadha.  

4ffaa: Maappii Odeeffannoo hordoffii fi gamaggamaa: Maappiin Odeeffannoo hordoffii fi gamaggamaa akka meeshaa suuraan mul’ataa hoggansa beekumsaatti fayyada. Kaayyoon isaas marsaawwan karooraa fi hordoffii hunda keessatti dokumentiinii fi odeeffannoon sirrii tamsa’uu fi itti fayyadamamuu isaa mirkaneessuufidha.Walumaagalatti, ragaan sasaabamu, xiinxalamu fi duub deebii ragaa karoora misoomaa keessa jiru akka ijaan ilaalamuu danda’uf kan bakka bu’udha. Tartiibn kun hojiileen hordoffii fi gamaggamaa akka kenninsa murtoo fuula duraa fi duub-deebii karoorichaa agarsiisan mirkaneessuuf baa’ee barbaachisaadha. Maappiileen odeeffannoo hordoffii fi gamaggamaa bocaalee adda addaa qabaachuu mala, garuu hundinuu kanneen armaan gadii qabaatu:

· Dokumentiilee propoozaalaa( baajataa, LogFrame) 

· Dokumentiilee Karooraa(Strategic Plan, Work Plan, M&E Plan, Baseline) 

· Madda ragaaleen hordoffii fi gamaggamaa irraa sasaabamu (Reports, Surveys, Meetings) 

· Gabaasaalee hordoffii fi gamaggamaa (Annual Report, Mid-term Evaluation, Final Evaluation) 

· Qooda fudhattoota hordoffii fi gamaggamaa

5 ffaa: Maatrixii karoora hojii Hordoffii fi gamaggamaa:  Maatrixiin hordoffii fi gamaggamaa tarreeffama tooftaalee ragaa sassaabuuf itti gargaaramamu dabalatee karoora hordoffii fi gamaggamaa cuunfee qabata. Maatrixiin tokkoo tokkoo kaayyoolee tarsiimootiif agarsiiftota fi hojiilee (activities) isaaniif galan bifa foormaatii ijatti tolaniin kan kaa’udha.  Odeeffannoo bal’aa maatrixiin hordoffii fi gamaggamaa hammatu keessaa:  

· Agarsiiftotaa fi hiikkoo 

· Ragaalee eenyu, akkamiin, maaliif, eessaa fi yeroo akkam akka sassaabamu?

· Manii( targets)
· Hojiilee

· Qaama raawwatu 

· Ragaa kahumsaa/Baseline 

Gabatee3:   Fakkeenya Maatrixii karoora hojii Hordoffii fi gamaggamaa manneen hojii
	Galmoota tarsimawaa/ Strategic Goals
	Agarsiiftota
	Madda ragaa
	Yeroo itti ragaan funaanamu
	Mala ragaan itti sassaabamu
	Formulaa
	Qaama raawwatuufi ragaa adda baasu
	Ka’umsa
	Manii waggaa shan 20----)
	Manii waggaa (EFY)

	
	
	
	
	
	
	
	
	
	2011
	2012
	2013
	2014
	2015

	Galma 1: Fayyadamaafi bu’a qabeessummaa baajetaa fooyyessuu
	Reetii fayyadama baajetaa
	Gabaasa raawwii faayinaansii
	Kurmaanaan
	Gabaasaa fi sarvee/ survey
	Baajata hojiirra oole/baajata mirkanaa’e * 100
	Adeemsaalee hundaa, Karoora,hordoffiifi gamaggamaa, rifoormii, kkf
	96.3%
	100%
	100%
	100%
	100%
	100%
	100%

	
	Madaala raawwii galmaa fi baasii (%) 
	Gabaasa raawwii fizikaalaa 
	waggaan
	Gabaasaa fi sarvee/ survey
	Lakk.galmoota raawwatamanii/waliigala baasii * 100
	
	83%
	100%
	85%
	87%
	89%
	90%
	92%

	Galma 2:
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	

	
	
	
	
	
	
	
	
	
	
	
	
	
	


Ragaan gabatee keessaa kan akka fakkeenyyatti kan barreeffame ta’uu hubachuun barbaachisaadha.
6ffaa:  Sagantaa Karoora hojii hordoffii fi gamaggamaa:  Sagantaan raawwii hordoffiifi gamaggamaa ifaa fi kallattiin taa’uu qaba. Deebbii gaaffiwwan yeroo akkamii tokkoon tokkoon hojii hordoffii fi gamaggamaa akka raawwatu kaa’a. Unkaaleen akka “Gaanti chaartii” ykn meeshaaleen karooraa walfakkaatoo karoora kurmaanaafi waggaaf gargaaramnu karoora hojii hordoffiifi gamaggamaaf fayyadamuu ni dandeenya. Kanaan alaatti, garuu karoorichi hojiilee lamaan hordoffiifi gamaggamaa, karoora misoomaa ykn pirojektii murtaa’oo ta’an uwwisuu qaba. Tempileetiin asii gadii kun sagantaalee waggaa lamaa ilaalcha keessa galchuun (assuming) dhiyaate. 

Gabatee 4:  Fakkeenya sagantaa karoora hordoffii fi gamaggamaa /M&E Action Plan

	Hojiilee gurguddoo fi murtaa’oo
	Bara jalqabaa 
	Bara lammataa

	
	Kur.1ffaa
	Kur. 2 ffaa
	Kur.3 ffaa
	Kur. 4 ffaa
	Kur.1ffaa
	Kur. 2 ffaa
	Kur.3 ffaa
	Kur. 4 ffaa

	Cheek-listii Hordoffii qopheessuu
	
	
	
	
	
	
	
	

	ToR hordoffii dirree qopheessuu
	
	
	
	
	
	
	
	

	Hordoffii dirree gaggeessuu
	
	
	
	
	
	
	
	

	Kkf
	
	
	
	
	
	
	
	

	Meeshaalee gamaggamaa bocuu
	
	
	
	
	
	
	
	

	Gamaggamtoota ka’umsa ( baseline) qorataniif kontiraata kennuu
	
	
	
	
	
	
	
	

	baseline survey gaggeessuu
	
	
	
	
	
	
	
	

	Qorattoota hojii xumuraa gaggeessaniif kennuu
	
	
	
	
	
	
	
	

	Gamaggama xumuraan boodaa gaggeessuu
	
	
	
	
	
	
	
	

	kkf
	
	
	
	
	
	
	
	


7ffaa, Miiltoo: Tokkoo tokkoo karoora hordoffii fi gamaggamaa waliin miiltoo hedduutu deema. Kanneen gurguddoo ta’an keessaa: 
· Shiitii Agarsiiftotaa/ Protocol

· Caasefama bu’aalee

· Baajeta

Boqonnaa -6
BU’AADHAAF HORDOFUU
Hordoffii keessatti baayyinaan hudhaa kan ta’an keessaa odeeffannoowwan sirrii ta’an murteewwan tarsiimoon walitti fiduu dhabuudha. Kutaa kana keessatti kan ibsame hojimaatota iddoo tokkotti fiduudhaan ragaa sirrii ta’e argachuudhaan adeemsa kenninsa murtoo fooyyaa’aa taasisuudha. Kunis gosoota bu’uuraa hordoffii sadeen keessaa: hordoffii haalaa, hordoffii raawwii fi hordoffii bu’aalee uwwisa. Akkasumas, walitti dhufeenya hordoffii raawwiifi hordoffii bu’aalee(results); qajeeltowwan ijoo sirna hordoffii ijaaruu fi barbaachisummaa isaa kan dabalatedha.  

6.1 Hojimaata hordoffii (Monitoring System)
Hordoffiin kanneen akka ragaa guuruu, xiinxaluu fi ragaa yeroo isaa eeggate dhimma murtoo kennisiisuuf fayyadamuudha. Ragaa fi odeeffannoon bu’uura hojimaata hordoffiidha. Raawwattoonni/ogeessotni pirojektii ykn sagantaa sadarkaa raawwii fi bu’aaleetti itti fufinsaan ragaa funaanuu, xiinxaluu fi odeefannoo waa’ee sagantaa isaanii fedhii shaakaluu hojimaatichaa qabu iraatti kan ibsa kennudha.   

6.2  Hordoffii bu’aa bu’uureffate

Hojimaatn hordoffii fi gamaggamaa bu’aa bu’uurefate akka manni hojii milkaa’ina fiduuf  gara raawwii tokkoo tokkoo agarsiiftotaatti hoggana. Hojimaatin hogganasaa bu’aa hin bu’uureffatiin akka manni hojii tokoo hojiiwwan /activities/ adda bahanii karoorfaman raawwataman qofa malee, hojiilee kana bu’aa fi milkaa’ina isaan fidan waliin walitti hinqabsiisu; akkaataa raawwatinsaa hojiileen kun itti bu’aalee fooyya’insa raawwiitti jijiiraman hubachuuf mijataa miti. Kanaafuu, maraanmmartoo ko’oommachuu(being busy) akka  bu’a qabeessummaatti /being effective/ qixxeessanii ilaaluu keesstti qabamuu irraa of-eeggachuuti barbaachisa.  

Hojiileen (activities) raawwachuun murteessoodha. Isaan, sagantaalee hogganuu fi rawwachuuf, qabeenya fayyadamuu fi tajaajila mootummaa kennuuf murtowwan hojjetaman. Haata’u malee, walitti qabaa hojiilee kanaa jechuun milkaa’inni argameera ykn dhabameera jechuu miti. Garaagarummaan hojimaata bu’aa bu’urefatee fi hinbu’uurefatiin jidduu, karoora hojii bu’aa hinbu’uurefatiin keessatti hojichi yeroo fi karaa sirriin xumuramuu isaa qofatu ilaalama. Hojimaatn hordoffii bu’aa bu’uureffatee garuu bu’aan dhufuufi dhabamuu isaa adda baasa. Gahumsa qabeenyaa lakkaa’a malee bu’a qabeessummaa qofaa miti.  

6.3  Gosootaa fi sadarkaalee ijoo Hordoffii 

Hordoffiin gosoota ijoo lama qaba. Isaanis, hordoffii raawwatinsaa fi Hordoffii bu’aalee/milkaa’inaati. Isaan kana lamaan biratti amalli hojii tokko tokko hordoffii haalaa (context monitoring) barbaada. 

i. Hordoffii raawatinsaa/Implementation monitoring

Hordoffiin raawwatinsaa bu’aalee eegaman tokko argachuuf tooftaaleefi tarsiimoolee (galtee, hojii, fi bu’aa) kanneen karoorota hojii waggaa ykn isaa olii keessatti argaman) hojiirra akka oolan karaa qabsiisa. Tooftaalee fi tarsiimoleen kun meeshaalee hoggansaa kanneen akka qabeenya baajetaa, human namaa, fi hojii karoorsuudhaan deggerama.

Akkasumas, kan hubatamuu qabu walitti dhufeenya tooftaaleefi tarsiiimolee (inputs, activities, and outputs) fi milkaai’naa (outcomes) dha. Hordoffiin raawwatinsaa akkamiin galteewwanii fi hojiilee jirutti fayyadamuun bu’aan gaarii akka dhufuu danda’u fi safaramu gochuun barbaachisaadha. 
Gabatee  5   : Amaloota ijoo hordoffii raawwatinsaa fi milkaa’inaa 

	Hordoffii Raawwatinsaa
	Hordoffii milkaa’inaa

	Ibsawwan rakkoo ykn haalaa kan duraan turee ;
	 Ibsa ragaa kaumsaa haalaa ykn rakkoo Saganticha dura turee;

	ka’umsa hojiilee fi bu’awwan atattamaa ;
	Agarsiiftuwwan milkaa’inaa; 

	Ragaa galteewwanii, hojiilee, fi bu’aalee atattamaa sasaaba;
	Bu’aalee/outputs irratti ragaa sassaabuun gara milkaa’inaatti geessuufi dhiisuu isaanii ilaala;

	Dhiyeessii galteewwanii  fi kkf irraatti gabaasa ;
	Xiyyeeffanoo guddaa jijiirama yaadaa fi fedhii qooda fudhattootaafijijiirama yaadaatti/“soft” assistance;

	Hirmaannaan yeroo murtaa’etti / itti fufinsaan Kallattiidhaan hidhaminsa qaba
	Jijjiirama milkaa’inaa irratti caalmaan odeeffannoo akkamtaa fi hangamtaa idileen gabaasa;

	 Dhimmoota bulchiinsaa, raawwatinsaa, fi hoggansaa irratti odeeffannoo kennuuf kan qophaa’udha malee dhimmoota bu’a qabeessummaa misooma bal’aa miti.
	Qooda fudhattoota tarsiimowaa waliin ta’uun hojjetama ; 


Source: United Nations Development Programme (UNDP). 2002. Handbook on Monitoring and Evaluating for Results. New York: USA.

ii. Hordoffii  bu’aalee (  Results Monitoring) 

Hordoffii fooyya’insaa gara bu’aattii jechuun, hordoffii fooyya’insaa gara jiiramaatti/change jechuudha. Kun gabaasa karooraa fi raawwii kan hojiileefi bu’aaleedhaan olidha. Asitti kaayyoon isaa ragaa jiru kaayyoleefi agarsiiftota walfakkatan irraatti fayyadamuun murteewan beeksisuudha. 
Fakkeenyaaf, Leenjiin sagantaa tokko irratti kennamu hojii ta’ee, bu’aan isaa amala hordoffii raawwatinsaadha. Haata’u malee, hordoffiin odeeffannoo akkaataa waa’een beekumsiifi gahumsi haaraa hojiirra itti oole hordoffii bu’aawwaniiti. 
Gabatee 6: Fakkeenya ragaa hordoffii raawwatinsaa fi bu’aalee

	Kaayyoo
	 Hojii/Activity 
	Ragaa raawwii hojii ykn bu’aa (implementation)
	Ragaa waa’ee jijiiramaa/bu’aalee  changes/ results

	 Fknf, Gaggeesitoonni hawaasa naannoo hundi walitti dhufuun waldhibdee hawaasa Gidduu jiru hiikuu.  
	Gaggessitoota hawaasaa leenjisuu 
	Lakk.dhiiraa fi dubara leenji’anii  
	Baayyina waldhabdee hirmaannaa namoota leenjii ittisaa fi qabinsa waldhabdee fudhataniin hiikkate 

	
	
	
	


iii. Hordoffii haalaa/Context Monitoring

Hordoffiin haalaa baayyinaan bakka buutota/key informants’ irratti hundaa’a. Isaanis namoota kanneen odeeffannoo baayinaan hin arganne fi namoota xiinxala irratti hirmaatan. Ragaan hordoffii haalaa yeroodhaa gara yerootti haaromuu qaba. 

Xiinxala haalaa fooyya’uykn haaromu kanatti fufee gaaffiilee sagantaa hedduu ilaalcha keessa galuu qaban keessaa: 

· Yaadotn keenya waa’ee haalaa ammayyu ni hojjetuu?

· Hirmaannan/interventions ammayyu tarsimawaadhaa?

· Carrawwan haaraa maaltu jira?

· Hojiiwwan biroo duraan bu’aa hinqabne tarii ammaa hojechuu isaanii?

· Tooftaawwan kan biroo ilaalamuu qaban maaltu jira? 

6.4  Qajeeltoo/principles ijoo ijaarsa hojimaata hordoffii  

Bu’a qabeessummaan argannoofi qo’annoo ballinaan kan hundaa’u akkaataafi haala itti hordoffiifi gamaggamni itti gaggeeffameen. Istandardiin inni xiqqaan (“minimum standards”) hordoffiidhaaf taa’e kanneen armaan gaditi:

· Hordoffiin gaarii/sirrii bu’aafi hordoffii itti fufinsaatti xiyyeeffata. 

· Hordoffiin sirri bal’inaan safartuu qophii karoora gaarii irratti hundaa’a  

· Hordoffiin gaarii   sagantaa idilee hordoffii ogeessota hordoffii fi gamaggamaa kanneen bu’aaf xiyyeeffataniifi jijiirama adda baafataniifi mirkaneessan barbaada 

· Xiinxala gabaasa idilaaye kanneen akka gabaasa waggaa  

· Hirmaachisummaa/Participatory: 

· Muuxannowwa baranne yeroon dokumetiin kaa’uu: Karaa meeshaalee hordoffii barachuu mirkaneessuu, akkatumaan tarsiimoo qopheessuu,fi dogoroota duraan dedebi’anii mul’atan ambisuu. 

· Odeeffannoo bu’aalee sadarkaalee projektiitti, sagantaa fi poolisii tti barbaadaman jiraachuu. Odeeffannoon bu’aalee sadarkaa biirootti/komishinii/ajensiifi kkf qaamolee isaaniif gabaasan gidduutti dalgee, irraa-gadi, fi gadii-oli deemuu qaba.  

· Gaafatamummaan sadarkaa hundatti jiru ifa ta’uu qaban: 
· Madda raggaa ( source)

· Yeroo ragaan itti funaanamu (frequency)

·  Ragaan akkamiin akka funaanamu(methodology)

· Eenyu akka raga funaanu

· Eenyu akka gabaasu

·  Ragaan eenyuuf akka funaanamu.

6.5  Ilementoota (elements) hojimaata hordoffiii firii bu’urefatee 

Hojimaatn hordoffii kamiyyu ilementoota bu’uuraa afrfan qabaatu: Abbummaa, Hoggansa, Haaromsuu (maintenance) fi Amanamumaa; (World Bank, 2004).

· Abbummaa:  Abbummaan kan yaadamu akka garee fedhii walqixxummati. 
· Hoggansa/Management:  Eenyu, akkamiin, eessatti akka hojimaatn kun hogganamuuf deemu itti fufinsaaf baayyee murteessaadha.  

· Haaromsuu/Maintenance: Haareffamni hojimaataa taasifamuun akka hojimaatichi hordofii hindulloomneefi hinbadene ittisuuf kan gargaarudha. 

· Amanamummaa/Credibility: Amanamummaan hojimaata hordoffii kamiyyu keessatti fayyidaa qaba. Ragaan qabatamaafi hojiitti hiikamu amanamummaa hojimaatichaaf gargaara. Amanamuuf, sirnni hordoffii ragaa hunda kan gaarii fi badaa ta’e gabaasuu danda’uu qaba. 

6.6  Hordoffii hojii dirreetti ykn walga’ii mariin gaggeeffamu/Monitoring Visit

Hordoffiin gaarii jedhamu kamuu haala idilaa’en jijiirama dhufe adda baasuun mirkaneessuudha. Dabalataanis, dipaartimentiin toora kanaa hordoffii deggersaa fi walga’ii marii jijiirama xiinxaluu, kaayyoo isa guddaa ilaaluu fi naannoo rakkoon jiru xiinxalun qindeessuudha.  

Bobbaatiin dirree yeroo hedduu akka tooftaa hordoffiitti cimaatti ilaalama. Bobbaatii hordoffii dirree gaggeessuun kun dhimma kallattii waliigalaati. Garuu, ilaalcha keessa galuu kan qaban keessaa yeroo hordoffii, kaayyoo/barbaachisummaa hordoffichaa fi jijiiramicha safaruuf wantawwan ilaalamuu qaban fa’i. Haala yeroo hordoffii ilaalchisee, hordoffiin dirree waggaa keessaatti yeroo kamuu karoorfamuu danda’a. Hordoffiin dirree kaayyoo mirkaneessummafi hojiira oolmaa qabatee (validation) tajaajila.   

6.6.1 Tartiibawwan raawwii hojii hordoffii dirree
Tartiibonni armaan gadii yeroo hojii hordoffii dirre gaggeessinuuf bu’uura yaa’insa adeemsaa hordofuu qabnu ibsu. 

1ffaa: Qophii hordoffii. Qophiin hordoffii sagantaalee gadfageenyaan raawwachuuf fi bu’a qabeessa taasisuu keessatti iddoo ijoo qaba.  Boqonnaan qophii sadarkaalee xixiqaa (sub-stages) hedduu armaan gadii keessa darba. 

i. ToR Hordoffii qopheessuu. 

TORn qophaa’u yoo xiqqaate dhimmoota bu’uuraa kana aammachuu qaba. 
· Seensa: 

· Barbaachisummaa hordoffii dirree (purpose): Barbaachisummaan hordoffii dirree kanneen armaan gadii haammachuu danda’a:

· Amanamummaa gabaasaa mirkaneeffachuuf: Hojiileen gabaafaman qabtamaan raawwatamanii lafarra jiraachuu isaanii fi qulqullina gabaasaa mirkaneeffachuu. 

· Muuxannoowan gaarii, seenaawwan milkaa’inaa (success stories) kanneen qulqullina raawwii mirkaneessan dokumentiin kaa’uuf

· Haala hojiileen itti gabaasamaniifi qabaman irratti deggersa ogummaa kennuuf 

· Haala deggersaa fi hanqinoota fooyyainsa barbaadan adda baasuun qaamolee raawwataniifi gabaasa dhiyeessan waliin mari’achuuf.

· Dhimmoota gabaasa hordoffii marsaa duraatiin ka’an hiikuu keessatti jijiirama mul’ataniifi kanneen haaraa adda bahanii hordofamuu qaban adda baasuudhaaf 

· Daangaa hordoffii dirree/Specific scope of the visit: 

·  Dhiyeessiiwwan adda baasuu/Defining deliverables: 

· Uwwisa iddoo hordoffii /Defining geographic scope of the visit:  

· Tooftaalee hordoffii dirree/methodology: 

· Yeroo turtii hordoffii dirree/timeline: 

· Garee/tuuta Hordoffii dirree gageessu:  

ii. Cheek-listii hojii qopheessuu: Cheek-listiin hordoffii hojii dirree kanneen hammatu sagantaalee mana hojii/programmatic, haala bulchiisaa/administrative fi faayinaansiin isaan ijoodha.  

iii. Loojistiksiif karoorsuu: 

iv. Xalayaa beekamtii erguu/Send notification letter: Xalayaan seera qabeessa ta’e itti aansee  yoo xiqqaate torbanoota muraasa karoora hordoffii dirree dursee ergamuu qabuufi kanneen armaan gadii qabaachuu faayidaa ni qabaata:

·  Yeroofi guyyaa marii mirkaneessuu;

· Maqaa hojjettoota garee hordoffii gaggeessanii ;

· Saganticha keessaa naannoo hordofamuu/ irratti mari’atamuu qabuu;

· Odeeffannoowan dirqama mariitiif dhiyaachuu qaban; kanf kanneen hojii koree ibsan, ragaalee koree adda addaa, murtoowwan manajimentii barbaadaman.

· Hojjettoota gaaffilee yeroo mariif ykn gargaarsa biroof barbaadaman.

2ffaa: Hordoffii hojii dirree gaggeessuu. Waantawwan bu’uuraa hordoffii dirree keessatti raawwataman baa’een:

i. Marii seensaa gaggeessuu/Entrance conference. 

ii. Faayloota mariif oolan filachuu/Select files for review. 

iii. Marii xumuraa gaggeessuu/Hold exit conference. 
3ffaa: Gabaasa hordoffii dirree barreessuu

4ffaa: Hodoffii itti fufuufi murteewwan sirreeffamaa fudhachuu/Follow-up and corrective actions

i. Walga’ii hojjettootaa/staff/ gaggeessuu. 

ii. Xalayaa hordoffii/Monitoring letter. 

iii. Hordofuu/ Follow up. 

Boqonnaa -7
GAMAAGGAMA
Kutaa Jalqabaa qajeeltoo kanaa keessatti dhimmootn hordoffii (monitoring function) ammatamaniiru. Hojimaata hordoffii ijaaruun, gaggeessaa/hirmaattota pirojektiidhaaf itti fufinsaan raawwii qajeelchuun daran darbaachisaadha. Sirni hordoffii odeeffannoo wayta’waa ta’e karaa agarsiiftota filatamaniitiin kallattii jijiiramaa, sadarkaa jijiiramaa fi hanga jijiiramaa irraatti kenna. Akkasumas, jijiiramoota hinyaadamiin adda baasa. Imaammatn, sagantaaleen fi projektoonni hundi isaanii kallattii karoorfameen deemuu fi dhiisuu isaanii beekuudhaaf baa’ee murteessaadha (“M”in M&E). 

Ragaan hordoffii kun akka jijiiramni dhufaa jiru malee akkamiin akka dhufaa jiru qabatamaan hin dhiyeessu. Akkuma kanas, ragaan hordoffii ciminaafi hanqina dizaayinii projektootaa, sagantaalee fi imaammataa qofaasatti kaa’uu hin danda’u. Kanaafuu, dhimmoota kanaa fi gaaffilee barbaachisoo kan biroo bu’aalee sirrii agarsiisan ibsuuf ragaan gamaggamaa barbaachisaadha (“E”in M&E). Gamaggama jechuun qorannoo/assessment/ waan karooree, raawwatamaa jiruu, ykn hojiin isaa xumurame tokkoo barbaachisummaa/relevance, gahumsa, bu’a qabeessummaa, dhiibbaafi ittifufinsa isaa beekuuf gaggeeffamudha. Kayyoon isaa dhimmoota irraa baranne gara adeemsa kenninsa murtootti dabaluufidha. 

7.1  Gulantaalee gamaggamaa

Kutaan kun gamaggama sagantaa/pirojektii kan adeemsa gulantaa sadiin ittiin qajeeltoo kana keessatti taa’e ibsudha. 

· Gulantaa 1:  Qophii gamaggamaa /Evaluation Preparation

· Gulantaa 2: Hoggansa Gamaggamaa/Evaluation Management

· Gulantaa 3: Itti Fayyadama Gamaggamaa/Evaluation Utilization

Qophiin gamaggamaa, gulantaa tokkoffaa, murtowwan barbaachisoo fudhatamuu qaban waa’ee gamaggama yeroo dizaayinii projektii ibsa. Maaliif akka gamaggamn gaggeeffamu, fayyadamtoota fi dubbistoota gamaggamichaa, gosa gamaggamaa, gahee gamaggamtootaafi gosa barnoota isaanii, yeroo/timingfi baajata beekuun akka gareen gamaggama gaggeessu sirriitti karoorfatuufi firiin gamaggama irraa argamu ol’aanaa ta’u taasisa. Murteewwan gulantaa qophii gamaggamaatti raawwataman bu’uura hojii hoggansa ganaggamaa, gulantaa lammaffaaf, kan kaa’udha. Gulantaa lammaffaa keessatti, hojii TOR fi karoora gamaggamaatu ibsame. Matadureewwan kana keessatti dabalataan gaaffiileen yeroo gamaggamtoota alaatiin gaggeeffamu deddeebi’anii gaafatamanii fi ibsawwan tarsiimolee hanqinaalee waliigalaa gamaggamaa irratti jiru hunduu ibsamaniiru. Gulantaan sadaffaa hojii irra oolmaa ykn ittifayadamuu gamaggamichaa sadarkaa projekti fi dhaabbatichaa hundaatti jirudha. Kun ballinaan kutaa gabaasaa keessatti kan ibsamu ta’a.  Gabateen armaan gadii haala cuunfaa ijoo tokkoo tokkoo gulantaalee kan ibsudha. 

Gabatee 7-:  cuunfaa gulantaalee gamaggamaa 

	Gulantaalee gamaggamaa
	Mata duree
	Hojiilee/Activities
	 Yeroo/ Timing

	1
	Qophii gamaggamaa
	Murtowwan ijoo gamaggamaaf raawwataman:

• Kaayyolee gamaggamaa 

•Fayyadamtootaa fi dubbistoota/ audience 

• gosa gamaggamaa 

• Tooftaa/method 

•Uwwisa /scope 

•Gamaggamtoota 

• Yeroo  

• baajata 
	Yeroo dizzaayinii 

	2
	Hoggansa Gamaggamaa
	Murtowwan ijoo xumuruu

· TOR qopheessuu 

· Garee gamaggamaa qacaruu/ waliigaluu 

· Karoora gamaggamaa qopheessuu

· Gamaggama raawwachuu
	Gamaggamtoonni ragaa otoo sassaabuu hineegaliin ji’a 4-6  dursee eegalama  

	3
	Fayyadama gamaggamaa/ Utilization 
	Beekumsawwan haaraa gamaggamaan adda bahan, yaadota kennaman fi qindaa’an irraatti keessoo mana hojii  fi naannoo qaqqabama hojichatti  akka hojiirra ooluufi baballatu taasisuu
	Baayyinaan murteen fayyadamaa kan raawwatan gulantaa qophii gamaggamaa yemmuu ta’u raawwiin isaa garuu yeroo gulantaa sadaffaa gamaggamaa keessatti. 


7.1.1 Qophii Gamaggamaa /Evaluation Preparation
Qophiin gamaggamaa qaama adeemsa dizzaayinii sagantaa/pirojektiidha. Gulantaa kana irratti murtoowwan ijoo raawwachuun raawwii TOR boodaa keessatti yeroo qusata. Keessumaayyu, gareen pirojektii naannoo kamii odeeffannoo kenninsa murtoo fooyyessan fi dudhaa barnoota ittifufinsaaf gargaaran akka argatan agarsiisa.

Gamaggama qopheessuun irra caalmaan pirojektii qopheessuun walfakkaata. Maal akka gareen pirojektii raawwachuuf deemanii fi eenyuuf akka ta’e irraa eegala, itti fufee, hojii irra oolmaa keessatti akkamiin, yoom, eenyuu fi baasii hangamiin akka ta’e ibsa. Akkasumas, maal akka gareen gamaggamaa irraa barachuu barbaadan adda baasuudha. Milkaa’ina karoora kanaa kan ta’u walitti qabaa kaayyolee gamaggamaa galmi isaa irraa barachuu (learninig goal)ta’e argamsiisa. Murtiin waa’ee maal akka gareen irraa baruu barbaadanii baayyinaan fayyadamtoonniifi dubbistootn gamaggamaa eenyu akka ta’aniin kan walitti hidhamudha.  

Erga takkaa maaliif akka gareen kun gamaggama gaggeessu murtaa’ee fi fayyadamaan jalqabaa murtaa’ee booda, murtowwan qabatamoo ta’an biroo hedduu raawwataman keessaa gosa gamaggamaa, gahee fi gosa gamaggamtootaa, tooftaalee gamaggamaafi yeroo dha. Dhumarratti, kanneen karoorfaman kana raawwachuuf baajatn gahaan jiraachuu isaa mirkaneeffachuun isa ijoo fi barbaachisaadha. Yeroo baayyee, qophiin baajata gamaggamaa akka mirkaneeffannaa dhugummaa mana hojii barbaachisuutti akka murtoowwan duraan kennaman irra deebiin ilaalamaniif.  

Eenyu qophii gamaggamaatti hirmaachuu qaba?

Gaaffii tokko malee, gareen pirojektii murtewwan yeroo qophii gamaggamaa itti hirmaachuu qabu. Yoo gamaggamichi akka irraa barruu fi fooyya’insaaf gumaachuuf barbaadame qabatamaa pirojektichaa, haala mana hojichaa fi karoora irraa barachuu sana bu’uureffachuu qaba. Filannoon inni biraa, qacarrii gamaggamtootaa kan yeroo dizzaayinii pirojektichaatii eegalan itti hirmaatanii ta’a. Filatamaa kan ta’u nama yeroo gamaggamaa raawwii duraa deebi’ee keessatti hirmaachuu danda’udha.  

Yeroo akkamii qophiin gamaggamaa gaggeeffama? 

Qophiin gamaggamaa kan gaggeeffamu gulantaa dizzaayinii pirojektiitti dha.  Murtoon kenname kallatti kaa’uuf gaanga’aa fi gahaa yemmuu ta’u, fedhii jijiiramaa fooyya’insa pirojektii waliin kan jijiiramuu danda’u ta’uu qaba. Murteewwan kun irra deebiin ilaalamuu fi jijiiramuu danda’u, yoo barbaachisaa ta’e, yeroo gamaggamni gaggeeffamu. Murteewwan ijoo qophii karooraa akkataa armaan gadiitti ibsamaniiru: 

i. Kaayyoo gamaggamaa/Evaluation objective

Gamaggamni iddoowwa hedduu caalmaa itti irraa baratamu agarsiisuu danda’u. Naannoo irraa baratamu filachuun qaama adeemsa kaayyoolee gamaggamaa murteessuudha. Kaayyoon gamaggamaa ulaagaa isa pirojektiichi ittiin gamaggamamuuti. Kaayyoleen kanneen baratamoo duraanii (bu’aalee adda baasuu) irraa hanga hammaayyaa’aa ta’an kaneen akka hojiileen pirojektichaa toora mul’ata manichaa waliin walsimuu gaha. Yeroo fudhachuudhaan odeeffannoo isa kamtu akka manajimentii pirpjektichaa murtii kennuuf, raawwii fuula duraa fooyyesuu fi hubannoo gad fageenyaa akkamiinii fi maaliif akka pirojektich jijiirama sadarkaa gamaggama sanaatti eegamu argamsiisee fi gumaacha dhaabbatich ergama isaa ba’uudhaaf taasise adda baasuudha. 

   Gabatee 8: Ulaagaa gamaggamaa
	Barbaachisummaa ykn walsiminsa/relevance. Ammam akka kaayyoleen misooma kanaa akka gaaffilee fayyadamtootaa, fedhii biyyaa, kan addunyaan dursa kennituufi imaammata arjoomtotaafi qooda fudhattootaan waliin deemu  

	Bu’a qabeessummaa/effectiveness. Hagam akka kaayyichi misoomaa raawwate, ykn raawwatamuu qabu barbaachisummaa isaanii giddugaleessa godhachuudhaan. 

	Gahumsa/efficiency. Qabeeny/galteewwan (fundiin, ogummaan, yeroon, kkf) akkamiin bifa dinagdeetiin akka gara bu’aatti jijiiraman kan safarudha.  

	 Dhiibbaalee/impacts. Dhiibbaa “gaarii fi badaa”, sadarkaa bu’uuraa fi lammaffaatti yeroo dheeraa hirmaannaa misoomichaan kallattiin ykn alkallattiin, karooraan ykn al karooraan dhufedha. 

	Ittifufinsa/Sustainability. Itti fufunsa faayidaalee hirmaannaa misoomaa irraa erga gargaarsi ijoo misoomichaa dhaabbatee booda jiru dha. Caarraa ittifufinsa faaydaalee yeroo dheeraati. Dandamannaa miidhaa yaa’insa bu’aa qulqulluu yeroo dheerati. 


Madda: OECD DAC
 

ii. Dhimmamtoota Gamaggamaa/Audiences for Evaluation

Gamaggama kamiifuu dhimmamtoota lamatu jira. Isaanis: Fayyadamtootaa fi dubbistoota gamaggamaa ti. Fayyadamtoota jechuun isaan argannoowwaniifi furmaata akeekame hojiitti hiikan yemuu ta’u, dubbistootn immoo isaan dhimmicha gabaasaan qofa beekuu barbaadanidha. Gamaggamn kamiyyu fayyadamtoota qabaachuu qaba, garuu dubbistoota dhabuu danda’a. Fayyadamaa bu’uuraa kan ta’e adda baasuun kan dhufu yeroo kaayyolee gamaggamaa adda baafamanidha. 

Yeroo qophii gamaggamaa qaamolee kana lamaan addaa baasuun baa’ee barbaachisaadha. Fayyadamtoota gargar baasani beekuun kallattii garee gamaggamaaf kenna. Fakkeenyaaf, gamaggamtootn fayyadamtoota beekuun, akka gahee isaanii yaada fala fuula duraa keessatti qabanii fi dhimmoota ijoo fayyadamtootaaf ta’u afaan isaan barbaadan filachuun gabaasuuf gargaara. Haalawwan hedduu keessatti, gareen pirojektii fi waliigala manni hojichaa akka fayyadamaa gamaggamaatti fudhatamu. Arjoomtonni garuu yeroo hedduu kan barbaadan bu’aa gamaggamichaa gabaasa isaa ilaaluudha malee akka fayyadamaa bu’uuratti hin ilaalaman. Kana jechuun kaayyoon gamaggamaa kan bu’uurefatu waan fayyadamtoonni-garee pirojektii barachuu fedhan irratti jechuudha.  

iii. Gosa gamaggamaa  murteessuu
 Gosaaleen gamaggamootaa gurguddoo lameen jiran: “Formaativii (formative) fi saamatiivii (summative)” jedhamuun qoodamu.

a. Gamaggama sadarkaa milkaa’inaan duraa (Formative evaluations): Kenninsa murtoowwanii ennaa gulantaa karooraa ykn tooftaalee odeeffannoo hojiirra oolmaa sagantaaf gargaaran itti sasaabamu kan haammatudha. Isaan kun waliigaaltti kan adeemsa irratti xiyyeeffatanidha. Gamaggamn milkaa’inaan duraa yeroo tokko tokko akka gamaggama haalaa, qorannoo fedhii/ needs assessment/ tti fudhatama. Haala kana keessatti yeroo baa’ee hojjettoota kallatiidhaan gaafatama hojichaa qaban fi tarii immoo adeemsa/ilaalcha haaraa fiduudhaaf gamaggamtoota alaa hirmaachisuun kan gaggeeffamu ta’a. Gamaggamn foormaatiivii kun gamaggama raawwii duraa fi adeemsaa kan of-keessatti qabatudha. 

· Gamaggama raawwii duraa (Ex-ante evaluation): Gamaggama hojiirra oolmaa sagantaa misoomaan dura kan raawwatamudha. Gamaggamn raawwii duraa kun qorannoo fuula dura ilaaluun carraa dhiibbaa karoora qabeenya fi degersaa haaraa kanneen akka imaammataa, sagantaalee fi tarsiimoowwanii fuula duraati. Gamaggamn hojii irra oolmaa sagantaa dura gaggeeffamu odeeffannoowwan barbaachisoo qabatamaa galmootaa, kaayyowwaniifi tarsiimoowwan sagantichaaf dhiyeessudha. 

· Qorannoon kahumsaa (Baseline study): Gamaggamoota hojiirra oolmaa sagantaa dura gaggeefamudha. Ragaan kahumsaa safartuu jalqabaa agarsiiftuwwaniiti. Haalawwan ammaa kaa’uun karaa jijiiramni fuula duraa itti dhufu agarsiisa. Ragaan ka’umsaa qaama murtoo kennan sagantaalee, imaammataa ykn pirojektii irratti manii kaa’uudhaan dura waa’ee haala yeroo agarsiisuudhaaf gargaara. Raga bu’uuraa beekuun akka waa’ee ammaa ykn sadarkaalee fi akkataawwan raawwii barachuuf gargaara. Caalmaadhumatti immoo, ragaaleen ka’umsaa qaamoleen murtoo kennan akka raawwii imaammata, sagantaa, ykn pirojektii safaruu danda’aniif ragaa gahaa kan ta’uudha.  

· Gamaggama Adeemsa hojii (Process evaluations): Gamaggamn adeemsa hojii kan gaggeeffamu erga hojiileen eegalamanii ta’ee, gahumsa sagantaa ykn manni hojii toora barbaadameen deemuu isaa irratti xiyyeeffata. Akkasumas, odeeffannoowwan angam tajaajilli karoorfame raawwatame, akkamiin tajaajilli akka kenname, yeroo amamii keessatti, baasii agamiin, fi bu’aa ammamiitiin akka ta’e agarsiisuu irratti bu’uureffata. Gamaggamawwan adeemsaalee akkamiin galteewwan (maallaqa, yeroo, meeshaalee, human namaa, kkf) bu’aalee argamsiisan kan xiinxaludha. Gamaggamooleen adeemssaalee kun yeroo hedduu kan gaggeeffaman karaa al-seeraa (walgahii hojjettootaan, kkf) sagantaa idilaa’een yeroo bara sagantichaa keessatti jijiiramn gara bu’aatti fidaa jiraachuu isaa itti madaalanidha. Ragaa raawii (bu’aalee agarsiistota raga sasaabamee) fi hubannoo hojjettootaa waa’ee pirojektiilee fi sagantaalee bu’uuretatee gageefamuu barbaada. Gamaggamni walakkeessaa waliigalaan amala gamaggama milkaa’inan duraa qabaata, kunis sababa walakkaa yeroo raawwiii karoorichaa keessatti gaggeeffamuuf. Gamaggamni milkaa’ina duraa adeemsa bu’uurefate kan gaggeefamu raawwii fooyyessuuf ta’ee gulantaa hojii irra oolmaa sagantichaa ykn pirojektichaatti kan gaggeeffamudha. 

b. Gamaggamooleen  Bu’aa Walittiqabuu (Summative evaluations): Kun  baayyinaan ennaa pirojektich xumura gahu ykn erga sagantichi xumuramee bu’aalee, dhiibbaa fi dhimmoota irraa barataman walitti qabuuf kan gaggeeffamani dha. Kaayyoon gamaggama xumuraa faakteroota bu’a qabeessummaatti ykn kufaatiitti geessan adda baasuu, itti fufinsa milkaa’inaafi dhiibbaa qorachuufi murtoowwan tarii sagantaalee biroo akeekan kaa’uufidha. Gamaggamtoon waliigala keessatti hirmaachuu qaban namoota kallattiidhaan saganticha keessatti hirmaachuu hinqabnedha. Gamaggamn xumuraa tarii yeroodhuma sagantich xumurame (final or terminal evaluation) ykn xumuraa booda turee (ex-post or impact evaluation) kan gaggeeffamudha.  

· Gamaggama sadarkaa yeroo xumuraa (Final or terminal evaluations): Gamaggamn yeroo xumuraa waliigalatti kan tajaajilu kaayyoo gamaggama bu’aa walitti qabuuf ta’ee yeroo xumura raawwii sagantaalee ykn pirojektiitti gageeffama. Gamaggamni xumuraa kan irraitt xiyyeeffatu:

· Walsiminsa raawwii pirojektoota xixiqqoo fi fedhii hawaasaa 

·  Haala raawwii (bu’a qabeessummaa, gahumsa, fi yeroo ).

· Waa’ee dizaayinii, raawwii fi bulchiinsa pirojektichaa kan irraa baratame

· Mallattoolee duraanii dhiibbaa dhufuu fi bu’aalee itti fufinsaa 

· Yaada furmaataa hordofii hojiitiif 

· Gamaggama dhiibbaa (Ex-post evaluation or impact evaluation): Gosa gamaggama walitti qabinsa bu’aa sagantaalee ykn pirojektootaa xumura boodaa dha. Yeroo baayyee erga xumuramee waggaa 2tti ykn isaa olitti kan gaggeeffamudha. Kaayyoon isaa akkamiin sagantichi ykn pirojektich akka sirriitti galma akka gahe barachuuf, itti fufinsa milkaa’inaalee fi dhiibbotaa qorachuuf, yaada murtoo sagantaalee walfakkatan fuul duraatiif baasuudha. Gamaggamni dhiibbaa kaayyowwan gamaggamaa biro qabaates, dhiibbaa adda baasuu fi jijiiramatti madaquu bifa adda ta’een qobaatti ilaala. Gamaggamni kun dhiibbaalee ragaatiin taa’an keessa isa kam akka karoorri hojichaa fidee fi kamtu akka tarii haalawwam biraatiin dhufe adda baasuu yaala. Kaayyoon isaa jijiirama dokumetiin jiru adda baasuudha.  Gosti gamaggama akka kanaa baayyee rakkisaadha, keessaayyu, sababa inni xumura itti hirmaannaa sagantichaa booda dhufuuf. Haaluma yerroon itti gamaggamaan adda baasuuf deemamuu fi sagantichi itti xumurame dheeratetti carraan dhimmootni biroo jijiirama kana karaa barbaadameen ykn faallaan milkaa’inni akka jijiiramu taasisan ni baayyatu. 

Toorri inni kan biroo itti adda baafamu, gaaffiwwan maaltu ta’a ture ituu sagantaan kun hinjiru ta’ee? Jedhudha. Gaaffii kana deebisuun salphaa miti, haata’u malee tooftaaleen kana hojechuu dandeesisan lamaan “experimental fi quasi-experimental designs”) jedhamu. Yeroo danda’ametti, karoori gamaggama dhiibbaa qophaa’u ituu sagantichi hinegaliin ta’ee baa’ee gaarii ta’a. safartulee kamtu hojichaaf akka ta’u fi dhiisu murteessuunii fi safartuulee hundaaf odeeffannoo kahumsaa kaa’uun, sababoota lamaan gamaggama dhiibbaa dursanii karoorsuudha. 

Gabatee 9: Faayidaalee Gamaggama milkaa’ina duraa fi walitti qabaa milkaa’ina boodaa

	Faayidaalee Gamaggama milkaa’ina duraa(Formative)
	Faayidaalee Gamaggama yeroo milkaa’inafi boodaa(summative)

	• 
	Yeroo pirojektichaa keessatti gabaasaa fi gaafatamummaa barbaachisaniif gumaacha 
	• 
	Waan pirojektiin argamsiise walitti qabuuf gargaara. 

	• 
	Akka pirojektiin fooyya’u dursanii odeeffanoo kennuu.
	• 
	Raawii fi karoora madaaluu fi dirqamoota arjoomtotaa fi hirmaattotaa sakatta’a 

	• 
	Carrawwan qindaa’aa waan kennuuf hojjetaa fi qabeeny hundi gara pirojektiitti akka xiyyeeffatu taasisa. 
	• 
	Odeeffannoo maalii fi akkamiin jijiiramn akka dhufe kenna.

	• 
	Ciminaalee fi hanqinaalee sagantaa jiru balballoomsuuf gargaara 
	• 
	Irraa barachuuf odeeffannoowwan barbaachisoo uuma. 

	• 
	 Odeeffannoowwan pirojektii waldhabdee haalaa dhaabbii hinqabnee irra deebiidhaan akka sirraa’u gargaaran qabaata. 
	• 
	Dokumentiilee tooftaalee fi irraa barataman manni hojii itti gargaaramu uumuu danda’a. 


Garaagarummaa gosoota gamaggamaa hubachuu fi beekuun barbaachisaa ennaa ta’u, akka waan adda daanga’aniitti ilaalamuu hinqaban. Irra caalaa, dizzaayiniin, ragaan kahumsaa, hordoffiin fi gamaggamni hundi isaanii akka qaama hedduu tartiiba adeemsa gamaggamaa tti ilaalamu. Ragaan kahumsaa gamaggamaaf barbaachisa, ragaan hordoffii gosa gamaggamaa isa kam akka ta’u agarsiisa, akkasumas gamaggamni walitti qabaa (summative) immoo waantota gamaggama raawwii duraa qabaata yoo tarii tartiiba marsaa pirojektii kan eege ta’e.  

iv. Uwwisa Gamaggamaa 

Yaadi uwwisa jedhu hiikkawan gara lamaa walitti hidhaman uwwisa iddoo hojii (geographic coverage) fi sadarkaa walittiqabuu gudunfaa yaadaa (conclusions need to be generalized) kan ofkeessatti hammatudha. Tokkoon tokoon isaanii kaayyoo gamaggamaa hundaaf ilaalamuu barbaachisa. Darbe darbee, uwwisnni daangaa bakka gamaggamn itti taasifamuu fi uwwisn iddoo hojiin misoomaa sun haammatu hunda isaa ta’uu danda’a. Inni lammaffaa immoo waa’ee gudunfaan gamaggamichaaf kennamu kan waliigalaa ta’uu fi dhiisuu isaati. Dhimmi yaada gudunfaa waa’ee hunda haammachuufi dhiisuu ballina bakka bu’insa samuuda fudhatamu sana akka ballatee hunda bakka bu’u taasisuudha. 

v. Tooftaalee gamaggamaa

Tooftaalee angamtaa fi ammamtaa lamaan hojii gamaggamaa keessatti bali’naan kan itti gargaaramnudha. Tooftaalen kun kayyoo adda addaaf kan oolanii fi meeshaaleefi haali faayidaama isaani kan waliin deemanidha. Gamaggamaaf kan gargaaramnu caalmaan gosoota lamaan walitti makuudhaan. 

vi. Barnootaa fi gahumsa gamaggamtootaa (Evaluator Qualifications)
Sadarkaa kanatti gosa namoota gamaggama gaggeessuu qabanii ballinaan beekuu barbaachisa. Kana jechuun ulaagaa barbaachisu tarreessuu ykn nama filachuu jechuu miti. Murteen waa’ee ogeessa gamaggamaaf barbaachisuu kun caasaa baajataa beeksisuu fi haala agarsiistota rakkoo ogeessa gahaa qacaruu keessatti jiru ibsa. Murteewwan dhimma ogummaa addaa ta’an ilaalchisee kennaman keessatti kanneen armaan gadii gaafatamuu qabu. 

· Gamaggamtoonni keessaa moo alaa ta’u?

· Muuxannoo akkamii akka barbaachisu? 

· Meeqa akka barbaachisu? 

· Gamaggamtooni qacaraman naannootiidha moo akka addunyaatti? 

· Tajaajila turjumaanaa ni barbaaduu?

Gamaggamtoota keessaa (Internal evaluators). Mana hojiii gamaggamtoota keessaan hojjechiisuuf kan baasii xiqqeessu ta’eyyu, sadarkaa ogummaa hedduminaan mana hojii keessatti hinargamne gaafata. Akkasumas, haala yerootiins miseensotni manichaa hojii isaanii idilee dhiisanii yeroo gamaggamaaf murtaa’e akka ba’an ta’a. Gama faayidaa ilaalchisee immoo, irraa barachuu (learning) fi yaadi gudunfaa murtoo dhimma sagantaa irratti kennamu jaarmiyaa isaanii keessatti hafaaf. Dabalataanis, hojjettoon jaarmiyichaa akka seenaa, tooftaalee, fi akeekawwan dhaabbatichaan walbaruudhaan naannoo sana irraa akka yeroo gabaabatti baratan taasisa. 

Gamaggamtoota Alaa (External evaluators): Gamaggamtoota alaatiin gaggeessuun baasii guddaa kan qabuu fi caqarrii fi hubannoo gareef kennuun yeroo dabalataa kan barbaadudha. Kan haajedhamu malee gamaggamtootn alaa yaadota dhokatoo fi amaloota mana hojiitti amaleeffataman saaxiluuf bu’a qabeessa kan ta’ee fi tajaajila ogummaa bal’aa ta’e kan kennanidha. Akka waliigalaatti kanneen alaa caalmaan qabatamaa dhugaa jiruu fi bilisa ta’anii gaggeessu jedhamee waan amanamuuf firiin xumuraa baa’ee fudhatama argata.

Gamaggamtoota makaa keessaa fi Alaa: Tooftaalee fi ballini gamaggama gaggeeffamuu barbaadame tarii ogummaan brbaadame kan ogeessota keessaa hedduu hinhammanne ta’uu danda’a. Yoo hojjetaan keessaa dandeettii barbaachisu hinqabu ta’ee fi bu’a qabeessummaan dandeettii keessoo cimsuu itti amaname, garee keessaa fi alaa makaa uumuun gaarii ta’uu mala. Yoo tooftaan kun filatame, yeroo dabalataa gamaggama sanaaf qabamuudhaan ogeessotn alaa akka kanneen keessaa hojii/gahee isaanii irratti waliin hojetan (coaching) ta’a.

Muuxannoowwan akkamii akka barbaachisan?

Qophii gamaggamaa kana keessatti haalawwan sadan gosa muuxannoo barbaachisu beekuuf gargaaran:

· Kayyoo gamaggamaa

· Tooftaa fi uwwisa isaa

· Gahee gamaggamtootaa 

vii. Yeroo murteessuu (Timing)
Gosawwan gamaggamaa kamiyyu yoo filatame, gaaffiin guyyaa gamaggamaa yeroo baayyee kan dursee dhufudha. Akkasuma watota qabatamoo ilaalcha keessa galuu qaban: 

· Gamaggamtootaa waliin hojjechuuf hojjettonni ijoo dhimma gamaggamaa yeroo sanatti argamuu danda’uu?

· Guyyaan karoora tarsima’aan murtaa’e argannoon gamaggamaa dhiyaachuufii qabu yoo jira ta’e?

· Haali qilleensaa tarii akka gara iddoo adda addatti hinsochoone dhorkan yoo jiraatan?

viii. Baajata

Baajataan deggeruun murtoo gulantaa qophii gamaggamaa isa dhumaati. Armaan olitti murtowwan gamaggamaaf kennaman hunduu kan baajeta irratti dhiibbaa qaban. 

Gamaggamichi akka naannootti moo godinaalee, aanaalee ykn hawaasa muraasa irratti kan daanga’e? Kaayyoo gamaggamaa guutuuf garee gamaggamaa gosa adda addaa danuu moo nama dhuunfaati? Gaheen gamaggamtootaa garee pirojektii waliin hirmaatanii dandeettii cimsuudha moo gamaggama qofa raawwachuudha? Erga murteewwan kun kennamanii booda, yeroon itti baajatn tilmaamamee propoozala pirojektii keessa galu.  

7.1.2 Hoggansa Gamaggamaa (Evaluation Management)
Hoggansi Gamaggamaa adeemsa raawwii murteewwan gulantaa qophii keessatti taasifaman of-keessatti qabata. Adeemsichi qophii TOR kan ituu gamaggamni hineegaliin ji’a 4-6 dursee qophaa’u irraa eegala. Kan garee gamaggamaan qophaa’u ta’ee gamaggama gaggeessuf kan qajeelchu waan ta’eef kan sirriitti itti yaadamee qophaa’uudha. 

Erga TORn qophaa’een booda, gulantaa qophii gamaggamaa keessatti kan itti aanu karoora gamaaggamaa qopheessuudha. Kun kan qophaa’u garee pirojektiin ykn gamaggamtootaan (evaluators) ta’ee, yeroo mara galtee qaama lamaan isaanii kan qabaatudha. Akka tartiiba lammaffaa adeemsa hoggansa gamaggamaatti, karoorri gamaggamaa murteewwan TOR keessatti taa’e hojiitti hiika. Kanaaf immoo dabalataan mureewwan filannoo kanneen akka tooftaa adda baafannaa, madda raga fi maniwwanii, bakka ragaan sassaabamu, yaadawwan walitti bu’insaa, tooftaa xiinxalaa fi yeroo murteessuudha.

i. TOR  Gamaggamaa Qopheessuu 

Qophiin TOR tartiiba adeemsa hoggansa gamaggamaa keessaa isa jalqabaadha. TORn kunis yeroo baayyee “daangaa hojii” jedhamuun kan beekamuu fi qaama ijoo gulantaa qophiidha.  Kallatti bu’a qabeessa gamaggamaa kan Kaayyolee, dhiyeessiiwwan, tooftaalee, hojiilee fi caasaa gamaggamaa karoorfame ibsudha. 

TORn qajeeltoo gamaggamaa qofa osoo hintaane, bu’uura waliigaltee gamaggamtootaafi meeshaalee qacarrii gorsitootaa ta’uudhaan kan gargaarudha. 

Yoo xiqqaate, TORn gamaggama hundaatiif kan ta’u odeeffannoowwan armaan gadii qabaata: 

Qabiyyee TOR Gamaggamaa

· Seensa: Ibsawwan gabaaboo maali akka gamaggamamuuf deemamuu(milkaa’ina, sagantaa, pirojektii, );

· Kaayyolee: Maaliif gamaggamni akka gaggeeffamu fi tarreeffama gurguddoo qooda fudhattootaa fi dhimmamtootaa;

· Uwwisa(Scope): Dhimmoota akkamii, naannoo akkamii fi yeroo gamaggamichi uwwisu;

· Bu’aalee gamaggamaa eegaman:Bu’aawwan gamaggamicha irraa eegaman( argannoowwan, yaadota furmaataa, muuxannoo argame, sadarkaa raawwii);

· Tooftaalee gamaggamaa : Tooftaalee garee gamaggamaatiin dhiyaate;

· Garee Gamaggamaa : Gosaa fi naannoo ogummaa;

· Tartiibawwan raawwii (Implementation arrangements): Eenyu akka gamaggamicha hogganuu fi akkamiin akka qindaa’u.

ii. Karoora Gamaggamaa 

Karoorri gamaggamaa meeshaa walqunnamtii qooda fudhattoota gidduu fi kan dhimmoota ijoo gamaggamaa mijeessudha. Dabalataanis, gageessaa gamaggamaafi garee pirojektiidhaaf raga bu’uura ta’uudhaan dizaayinii fi hordoffii raawwii gamaggamaa keessatti gahee isaanii ba’uudhaaf. Akkuma pirojektiif ‘karoora hojii’ jedhamu, gamaggamaaf immoo “karoora gamggamaa” jedhama.

Qabiyyee Karoora Gamaggamaa 

Gosootn qabiyyee gamaggamaa baayyee yoo jitaataniyyu, kan qajeeltoo kana keessatti taa’e bifa boca qindaa’aan dhimmoota ijoo karoorri gamaggamaa hedduun isaanii qabatudha.
· Kaayyolee Gamaggamaa: Kallattiidhumaan TOR irraa kan fudhatamudha. Kana keessatti tarii gareen gamaggamaa gaffilee barbaachisoo kaayyicha fooyyeessuuf gargaaran nidanda’u.  

· Hammata gaaffilee (lines of inquiry), Agarsiiftota, fi Istandardoota:  Kaayyoleen gamaggamaa kanneen sadan kana keessaa kamtu akka barbaachisu agarsiisu. Fknf, kaayyoleen bu’aa adda baasan hunduu agrsiiftota qabaachuu qabu. Yoo agarsiiftonni targeetota hinqabaanne, istandardoonni raawwii tokkoo tokkoo agarsiiftotaaf dirqama qophaa’uu qabu. Darbee darbee yaadotn kun iddoo tokkotti qabamu. Fakkeenyaaf, hammatn gaaffilee ofiisaanii gahaa ta’u ykn tarii imoo tokkoo tokkoo gaaffiif istaandardii fi agarsiiftota barbaadu ta’a. 

· Hammata gaaffilee: waa’ee odeeffannoo garee pirojektiin barbaadamanii gamaggamtootaaf kallattii cimaa kaa’a. Dabalataan Agarsiiftotaa fi istaandardoota fayyadamuu fi dhiisuun kaayyolee gamaggamichaa irratti hundaa’a.

· Agarsiiftota: Akkuma beekamu agarsiistonni kan fudhataman dokumentii karoora pirojektii keessaa ta’ee kan gareen gamaggamaa yoo fedhe itti dabaluu ykn fooyyessuu ta’a. Dhimmi ilaalmuu qabu sirn hordoffii pirojektii karaa bu’aa fiduun hojjechuu fi dhiisuu isaadha. Yoo ragaaleen agarsiiftota jiran waliin walqabatan sasaabamaniiru ta’e, isaan jijiiruun ykn balleessuudhaan odeeffannoon kun deebi’ee hintajaajilu. Yoo agarsiistota keessa maniin hinjiru ta’e yeroo fudhatamee sadarkaa kanatti akkaataa firiin argamuu ittidanda’e adda baasuudha. Gamaggamtoonni muuxannoo qaban adeemsawwan kan amma jiru fi yaadanoo gamaggamaa manii giddu-galeessaa gadi ta’eef haala ittiin madaalan biroo qabaachuu nimala.

· Istaandardoota: Gosootn istaandardii lamaan istandardoota adeemsaa fi Istaandardii Raawwii dha. Faayidaan lamman isaanii gudunfaa yaadaa/conclusions/ gamaggamaan baasu madaaluuf gargaaru. Iddoo kaayyoleen gamaggamaa raawwii adeemsaa kan ta’an, hoggansaa fi bulchiinsa ykn gaafatamummaa baasii hammatutti istandardoota adeemsaatu taa’uu qaba. Istaaandardoonni kun tooftaalee, tartiibota duraa duubaa, pirnsiipilootaa ykn walitti qabaa hunda isaanii qabaata.  

· Murtowwan Barsiisoo: Galma gamaggama fooyya’insa sagantaalee bira gahuuf, karoorri gamaggamaa ifaa fi ifatti murteewwan/ barnoota gamaggama irraa argamu irratti xiyyeeffachuu qaba. 

· Tooftaa adda–baafannaa: Tooftaan adda baafannaa kun tooftaa ragaa sasaabuu jedhama. Waan tooftaan hunduu dursee qophaa’ee ilaalamuuf yoo tooftaa hedduutu fayyadamame ta’e yeroon gamaggamaaf barbaachisuus ni dheerata. 

· Madda fi baa’ina Ragaa: Kan tooftaa adda baafannaa waliin walfakkaatu ta’ee gaaffiin ijoon akkamiin gamaggamaan kamuu ragaalee argataadha. Kutaan kun amma danda’ametti murtaa’aa ta’uu barbaachisa. Fknf, yoo madda ragaaf “dubartoota” jedhame maddi ragichaa baa’ee ballaafi karoora gamaggamaa kanatti fufee dhufu irratti dhiibbaa fida.  Akkasumas, deebii tilmaama baay’ina lakkoofsa madda ragaa kana irraa barbaadamuus ni kenna. Baay’inni barbaadamu kan hundaa’u uwwisa gamaggamichaa irratti ta’a. 

· Yaadawwan haalaa fi nageenyaa: Kutaan kun kan yaadameef odeeffanoolee waa’ee bu’uuraalee, haala nageenyaa fi kanneen iddoo gamaggamni itti gaggeeffamu argachuudhaaf. 

· Tooftaawwan xiinxalaa: Akkamiin argannowan xiinxalamuu akka qaban.

· Yeroo(Guyyoota): Tilmaama yeroo itti hojiin xumuramuu

Gabatee 10:   Uunka karoora gamaggamaa  

	Kaayyolee gamaggamaa 
	Agarsiiftotaa fi standardoota  
	Tooftaalee raga sasaabbii
	Madda raga fi baayyina
	Iddoo (location) ragaan sassaabamu
	Haalawwan yaadaman (assumptions)
	Tooftaa xiinxalaa
	yeroo

	
	
	
	
	
	
	
	

	
	
	
	
	
	
	
	


Amaloota gamaggama qulqullina qabu jedhamuu
Ituu ibsa gadfagoo waa’ee amaloota amanamummaa fi itti fayyadama ragaa keessa hingaliin amaloota ja’a qaamni gamaggamu raga fayyadamuuf yaada keessa galchuu qabu: 

· Bilisummaa odeeffannoo(Impartiality) 

· Barbaachisummaasaa(Usefulness)

· Gahumsa Tekinikaa 

· Hirmaannaa qooda fudhattootaa Stakeholder involvement 

· Duubdeebii fi tamsaasa bu’aa gamaggamaa

· Gatii maallaqaa (Value for money) 
Qophii Gabaasaa

Wayita gabaasin gamaggamaa qophaa’utti, Qabiyyee inni of keessatti haammachuu qabu:
· Cuunfaa (executive summary): Yeroo baay’ee fuula sadii (3) hincaalu; kan gabaabatetu irra filatama. Kan yaadameef odeeffannoo gahaa namoota ko’eeyyii taniif gabaabinaan kenuuf yoo ta’eyyu dabalataan fedhii namootaa kakaasuun akka guutuu gabaasichaa dubbisan taasisa.

·  Beekamtii (preface): Baayyee barbaachisaa miti (optional) garuu iddoo mijataa itti namoota galateeffachuufi yaada bal’aa waa’ee adeemsaa, argannoo fi biro irratti kenninudha. 

· Fuula qabiyyee(contents page): Fuula waliin kaa’uun namootn akkaataa barbaadaniin gabaasicha keessa deemanii akka gabaabinaan argatan gargaara. 

· Seensa: Ballina haala mana hojichaa fi sagantaa gamaggamamee, haala waliigala gamaggamaa, ibsa garee gamaggamaa, tooftaalee, adeemsa qabatamaa fi rakkoo mudate. 

· Argannoo (findings): Iddoo kanatti argannoowwan ijoo ta’antu ibsama. Fknf, gahumsa, bu’a qabeessummaa, dhiibbaa, ykn haalawan uumaman qabata.

· Gudunfaa yaadaa (conclusions): Hiikkoo argannoowwanii keessaa gudunfaa yaadaa baasuudhaan maal akka ta’an kaa’uudha

·  Yaadolee furmaataa (recommendations): Kun fuula duratti dadhabina jiru fooyyessuuf fi cimina jiru cimsuuf yaadota murtaawoo fala ta’an kaa’uudha. 

·  Duuka deemtuulee (appendices): Iddoo kanatti kanneen akka tor, tarreessa namoota gaafatamanii, gosa meeshaalee gaaffii gargaaramnee, maappii naannoo gamaggamaa fi kkf kaa’uun ni danda’ama.

Kutaa Sadaffaa: Miiltoolee/ Annexies

Miiltoo1: Samuuda Qabiyyee Gabaasa Hordoffii /Monitoring Visit Reporting 

1. Cuunfaa Argannoo Hordoffii Dirree (summary of key findings of monitoring visit): Argannoowwan fi yaadota furmaataa ijoo ta’an asitti gabaabinaan kaawwamu.
2.  Seensa: Iddoo kanatti saganticha bifa ifa ta’een kaayyoo fi galma isaa, haala hundeessitoota/founders, qooda fudhattoota, yeroo raawwii, fayyadamtootaa fi kanneen biroo beeksifama. Akkasumas haala hordoffii dirree ture irratti ibsa kennuu dabalata.  
3. Kaayyoo(Barbaachisummaa) Hordoffii Hojii Dirree: Kaayyoo fi uwwisa hordoffii hojii dirrichaa ibsa. 

4.  Tooftaalee fi Hanqina Mudate: Kana jalatti kanneen armaan gadiitu kaa’ama. 
· Baayyinaa fi qabiyyee namoota hojii hordoffii dirree gaggeessanii

· Tooftaa hojii hordoffii dirree gaggeessuuf itti fayyadamte fi tooftaa argannoowwan itti xiinxalaman dokimentoota ilaalaman maddeen raga jalqabaa, meeshaalee ragaan itti gaafataman, baayyina namoota gaafatamanii, iddoowwan ilaalamanfi kkf.  

· Hanqinaalee dhimma hordoffii dirreefi gabaasa keessatti qunnaman 

5. Bu’a Qabeessummaa Sagantichaa (Relevance of Program/Intervention):  Kutaa kana keessatti, bu’a qabeessummaa argannoo garee hordoffii hojii dirree fi galumsa/context hawaasa dhimmichi irratti xiyyeeffatuu ibsi. Ragaaleen hurufa fayyadamtoota irraa, bakkaa bu’oota hawaasaa, gaggeesitoota mootummaa naannii sanii fi hubannoo kallattii irraa karaa garee hordoffii bobba’e irraa funaanaman iddoo bu’a qabeessummaa sagantichaa fi hordoffii taasifame walmadaalchisu kana jalatti barreeffama.  

6. Jijiirama kaayyoo/bu’aa/galma waliigalame irratti hundaa’e, hudhaalee mudatanii fi tattaaffii kana furuuf taasifame: Kutaa kana keessatti, jalqaba kaayyoofi galma sagantichaatu ibsama. Itti fufees argannoowwan jijjiiramaa (progress) garee hodoffii dirreetiin argame tokkoo tokkoo kaayyoo/milkaa’inaa/bu’aa sagantichaa/projektichaa taa’e jalatti kaa’ama.  

Kaayyoo 1:

Kaayyoo 2: 
Kaayyoo 3: 

Kaayyoo n: 
7. Hojmaataa fi Dandeettii Hordoffii fi Dokumenteshinii: Iddoo kana jalatti haala sirnaa fi gahumsi mana hojiii gabaasa dhiyeessanii ykn manichaaf itti waamamanii qabinsa faayinaansii, itti fayyadama baajetaa, bulchiinsaafi human namaa, dandeettii tekinikaa fi kkf ibsamuu qabu.   

8. Gahumsa Sirna Hordoffii fi Gamaggama Diriiree: Kutaa kana keessatti, argannoo garee hordoffii dandeettii hordofuu fi gamaggamuu qabatamaan jiru qulqullina gabaasaa fi ragaa, itti fayyadama ragaa, hoggansa sirnichaa fi kkf irratti xiyyeeffateetu ibsama. 

9. Walitti dhufeenya qooda fudhattootaa (Relationships with Stakeholders): As jalatti walitti dhufeenya caasaa mootummaa, dhaabbilee naannoo fi sadarkaa hirmaannaa hawaasaa fi qooda fudhattoota hijichaa qabatamaan jirutu ibsama.  
10. Dhimmoota sekteroota hedduu (Incorporation of Cross Cutting Issues): Argannoon dhimmoota sektera hedduu sagantichaan naannoo korniyaa, dargagootaa, bulchiinsaa fi kanneen biroo irratti karoorfaman iddoo kanatti ibsamu
11. Hordofii marsaa itti aanuu (Next Visit): Hordoffiin marsaa itti aanuu yeroo kam akka gaggeeffamu bal’inaan ibsama. Kaayyoon hordoffii itti aanuu dirqama dhimmootaa fi ejjennoowwan marsaa kanatti adda bahaniin walsimuu qaba. Fakkeenyaaf, yoo dhimmichi waa’ee qulqullina hojii ta’e, hordoffiin marsaa itti aanuu dhimmoota kana irra deebiin ilaaluun qulqullinicha mirkaneeffachuu qaba. 
Hordoffiin marsaa itt aanuu gad-fageenyaan:

	Qaama raawwachuu qabu
	

	Bakka/Location
	

	Guyyaa
	

	Kaayyolee
	


12. Gudunfaa fi yaada furmaataa (Conclusion and Recommendations): Gudunfaaleen gurguddoo garee hordoffii yaada furmaataa qabatama qabuun degeramee kutaa kana keessatti tarreeffamuu qaba.  
Missensota Garee Hordoffii
	Maqaa guutuu
	
	Mallattoo
	
	Guyyaa

	
	
	
	
	

	
	
	
	
	

	
	
	
	
	

	
	
	
	
	

	
	
	
	
	


· Miiltoo (Annex) 1: Maqaa namoota yaada kennanii

· Miiltoo (Annex) 2: Suuraalee daawwannaa dirree

Miiltoo 2:  Samuuda TOR Gamaggamaa
Samuud TOR armaan gadii kun kan qophaa’e haala qabatamaa gamaggama pirojektii fi sagantaan kan fooyya’uu fi itti fayyadamamudha. 

1. Seensa

Cuunfaa ibsa haala biyyii/naannoon fedhii misoomaa fi duraa duuba isaaf kennitee kan qabatedha. Haalawwan kana keessatti milkaa’ina pirojektii ykn sagantaalee fi kanneen biroo haala kana keessatti gamaggamamanii kan qabatuu fi qooda fudhattoota, dhimmamtootaa fi fayyadamtoota ijoo adda baasee kaa’a.  

Odeeffannoowwan armaan gadii kana ofkeessatti ni qabaata: 

· Cuunfaa ibsa pirojektii/sagantaa (kahumsa , haala  yeroo ammaa sagantichaa fi milkaa’ina eegamu);

· Barbaachisummaa sagantaa ykn pirojektii  keessatti hirmaannaa (involvement) mana hojiichaa fi maaliif amma akka gamaggamamu;

· Ibsa gabaabaa bu’aa ijoo mana hojichaa ta’ee fi karooraalee  milkaa’ina fiduuf eegaman;

· Dimmamtoota ijoo saganticha keessatti hirmaatan;

· Jijiirama ykn raawwii milkaa’ina sagantichaa jiru

2. Kaayyoolee gamaggamaa 

Cuunfaa ibsa fedhii/barbaachisummaan gamaggamaa akka adda bahe, qooda fudhattoota ijoo gamaggamaa fi ibsa maaliif akka gamaggamni adeemsifamuu fi yeroon kun filatame.

3. Uwwisa gamaggamaa

Ibsa qabxiilee xiyyeefatamuu qabanii ykn kanneen keessatti ammatamuu hinqabnee dhoksaanidha. Gamaggama pirojektiidhaaf, uwwisn keessatti ammatamuu qaban:

i. Uwwisa teessuma lafaa;

ii. Yeroo pirojektichaa keessaa kan gamaggamich ammatu

iii. Dhimmoota fedhii hojii irra oolmaa, haala  raawwii fi galma ga’insa pirojektiin waqanatan; akkasumas dhimmota irraa barataman, argannoo fi yaadota ta’uu qaban 

iv. Milkaa’inni argamaa jiraachuu fi dhiisuu, ykn milkaa’ina bira gahuuf  fooyya’insa  jiru;

v. Xiinxala haawwan alaa kanneen human mana hojichaatiin ala bu’aa irratti dhiibbaa fidan;

vi.  Bu’aaleen mana hojii fi sagantaalee/ pirojektoonni kanneen biroo raawwiilee bu’aatiin walitti hidhamuu isaa 
4. Bu’aalee gamaggama irraa eegaman 
Ibsa bu’awwanii kanneen gaggeessaan gamaggamaa argachuu barbaadu, (Fknf gabaasa gamaggamaa argannoo, yaada ta’uu qabu, kan irraa baratame, sadarkaa raawwiif kenname,). Kana jechuun murtowwan kennaman ykn ibsa muuxannoo gaarii kan ammatedha.  

Bu’aaleen kun tarii gabaasa kanneen ammata:

· Tarsiimowwan gara bu’aawwan karoorfamanii  itti fufinsaan geessan;

· Yaadawwan gara fuula duraatti milkaa’ina fiduudhaaf gargaaran; if warranted;

· Bu’aalee argamsiisuu fi milkaa’inan walitti qindeessuu keessatti muuxannoo hojii badaa fi gaarii jiru irraa baratame;

· Sadarkeessuu jijiirama gara bu’aatti, akkasumas milkaa’inaatti  geessuuf taa’e;

5. Tooftaalee gamaggamaa 

Waantawwan ijoo tooftaalee garee gamaggamaatiin itti dhimma ba’amu kaa’uudha. Kutaa kanatti odeeffannoon haammatamu dhimma kanneen akka: 

· Sakatta’insa dokumentii/Documentation review ;

· Gaaffii fi Deebbii/Interviews;

· Bobbii dirree/Field visits;

· Gaaffilee/Questionnaires;

· Tooftaale hirmaachisoo fi kanneen biroo raga sassaabuu fi xiinxaluuf  oolan;

· Hirmaannaa qooda fudhattootaa fi dhimmamtootaa.

6. Garee gamaggamaa 

Baayyina, muuxannoo fi gehee isaanii ballinaan kaa’uu. Dursaan garee yeroo hundaa gabaasa xumuruudhaaf gaafatama qabaachuu isaa. Gamaggamtoonni keessaa/ alaa, biyya keessa / biyya alaa, dhuunfaa / jaarmiyaa ta’uu akka danda’u. 

7. Akkaataa Raawwii 

· Akkaataa gaggeessummaa, keessattuu gahee deggertootaa (UNDP, UNICEF & USAID country officeand etc) fi hirmaattotaa.

· Yeroo adeemsa gamaggamaaf murtaa’e, yeroo raawwii  hojiilee  kanneen armaan gadii:

· Xiinxala marii/ Desk review;

· Ibsa gamaggamtootaan raawwatu;

· Daawwanna dirree, gaaffiifi deebbii fi unkaalee gaaffii qopheessuu;

· Qophii gabaasaa;

· Walga’ii qoodafudhattootaa;

· Gabaasa xumuruu;

· Gorsaa fi hordoffii (follow-up).

· Qabeenyaa fi deggersa loojistikii barbaachisu. Gorsitoota fi ogeessota meeqa akka barbaachisuu fi yeroo agamiif? Geejibaa fi meeshaalee akkamii akka barbaadamu?  Yoo dhimmi fandii gamaggamaa kan gulantaa karooraa keessatti ilaalamu ta’e, TOR keessatti bifa of danda’een taa’uu hin barbaachisu. 
Miiltoo3: Guca Ragaan bu’uuraa Pirojektiwwan Ijaarsaa yeroo hordoffii itti sassaabamu

Maqaa mana hojii-----------------

1. Guyyaa hordoffiin taasifame



2. Odeeffannoo bu’uuraa

	A. Maqaa pirojektii 
	

	B. Godina/godinoota walqunnamsiisu
	

	C. Aanota walqunnamsiisu
	

	D. Gosa daandii
	

	E. Bara itti jalqabame
	

	F. Bara itti xumuramuuf karoorfamee ture
	

	G. Baasii jalqabarratti qabameef [Qr]
	

	H. Baasii hanga har’aa raawwate [Qr]
	

	I. Sadarkaa ijaarsi irra jiru [%]
	

	J. Kontiraaktara
	

	K. Gorsaa
	


3. Ibsa gabaabaa seenaa pirojektichaa 


































































4. Yaada qaamota dhimmamtootaa (bulchiinsa aanaa, bulchiinsa gidinaa, hawaasa naannichaa, mana hojii) hordofficharratti hirmaatan 



































































































5. Yaada mahaandisa hordoffiirratti argamee 

Mallattoo 


Guyyaa 


6. Hubannoo fi yaada furmaataa ogeessa hordoffii gaggeessee 

7. Xiinxalaa fi yaada furmaataa dursaa garee hordoffii fi gamaaggamaa 

